
1 | ᒪ ᒃ ᐱ ᖅ ᑐ ᒐ ᖅ  

 

ᓇᓗᓇᐃᔭᐃᓂᖅ 

ᒪᓕᒃᑕᐅᔪᒃᓴᖅ ᑐᓂᓯᔪᖅ ᑐᑭᓯᐅᒪᔾᔪᑎᓂᒃ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒦᑦᑐᓂᑦ - 

ᓄᓇᕗᑦ ᒪᓕᒐᖓ ᓄᓇᕗᒻᒥᑦ ᓂᕈᐊᖅᑎᑦᑎᓂᕐᓄᑦ ᐊᒻᒪᓗ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓄᑦ. 

ᐅᖃᓕᒫᕐᓗᒍ ᐱᖁᔭᖅ ᖃᐅᔨᔪᒪᒍᒃᑎᒃ ᒪᓕᒐᐃᑦ. ᒪᓕᒃᑕᐅᔪᒃᓴᖅ ᐃᓇᖐᖏᑦᑐᖅ ᐱᖁᔭᕐᒥᑦ. 

ᖃᐅᔨᑎᓪᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ 

ᑕᑯᔭᐅᒋᐊᖅᑕᕐᕕᖓᓄᐊᕐᓗᑎᑦ ᑐᑭᓯᐅᒪᔾᔪᑎᒃᑲᓐᓂᕐᓂᑦ ᐱᓂᐊᕐᓗᑎᑦ ᓂᕈᐊᕐᓂᐅᑉ ᒥᒃᓵᓄᑦ 

ᐅᕝᕙᓘᓐᓃᑦ ᖃᐅᔨᔪᒪᒍᕕᑦ ᖃᓄᖅ ᓂᕈᐊᒐᒃᓴᙳᕐᓂᐊᕐᓗᓂ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ 

ᐅᕝᕙᓘᓐᓃᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒧᑦ. 

ᓂᕈᐊᖅᑎᑦᑎᓂᕐᒥᑦ ᐱᔾᔪᑎᖃᖅᑐᑦ  

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᒪᓕᒐᐅᔪᖅ ᒪᓕᖃᑦᑕᖅᑕᕗᑦ ᓂᕈᐊᕐᓂᐊᕐᓗᓂ 

ᒪᓕᒐᓕᐅᖅᑎᓂᒃ ᒪᓕᒐᓕᐅᕐᕕᖕᒧᑦ. ᓄᓇᕗᒻᒥᐅᑕᐃᑦ ᐱᔪᖕᓇᐅᑎᖃᖅᑐᑦ 

ᓂᕈᐊᕈᖕᓇᕐᓂᕐᒧᑦ ᐊᒻᒪᓗ ᐃᑲᔪᕐᓗᑎᒃ ᐃᓱᒪᓕᐅᕐᓂᕐᒥᒃ ᑭᑐᑦ ᐋᖅᕿᒃᓯᓂᐊᕐᒪᖔᑕ 

ᓄᓇᕗᒻᒥ ᒐᕙᒪᒃᑯᓐᓂᑦ. 

ᒪᓕᒐᐅᔪᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐃᒪᓐᓇᐃᓐᓂᐊᕐᓗᓂ: 

➢ ᐃᓄᐃᑦ ᓂᕈᐊᖁᓗᒋᑦ. 

➢ ᐊᔪᕐᓇᙱᑎᓪᓗᒍ ᓂᕈᐊᖅᑎᓄᑦ ᓂᕈᐊᕐᓂᐊᕐᓗᑎᒃ ᐱᔪᒪᒍᑎᒃ. 

➢ ᐲᕐᓗᒋᑦ ᑐᓗᖅᑕᕈᑕᐅᔪᑦ ᐃᓄᖕᓄᑦ ᓂᕈᐊᒐᒃᓴᐅᔪᒪᔪᓄᑦ. 

➢ ᐃᑲᔪᕐᓗᒋᑦ ᑭᑐᑐᐃᓐᓇᐃᑦ ᖃᐅᔨᒪᓕᖅᑎᒃᑲᓐᓂᕐᓂᐊᕐᓗᒋᑦ ᓂᕈᐊᖅᑎᑦᑎᓂᐅᑉ 

ᒥᒃᓵᓄᑦ. 

➢ ᓴᖅᕿᑕᐅᑎᓪᓗᒋᑦ ᑐᑭᓯᐅᒪᔾᔪᑏᑦ ᑕᒪᐃᑎᒍᑦ ᐊᑐᖅᑕᐅᔪᑦ ᓄᓇᕗᒻᒥ 

ᐅᖃᐅᓯᖏᑦᑎᒍᑦ. 

➢ ᐊᔪᙱᑦᑐᒃᑯᑦ ᐊᒻᒪᓗ ᐊᐅᓛᑦᑎᐊᖅᑐᒃᑯᑦ ᓂᕈᐊᖅᑎᑦᑎᓂᖃᕐᓗᓂ. 

➢ ᐃᒃᐱᒋᓗᒋᑦ ᓄᓇᐅᔪᖅ, ᐅᖃᐅᓯᕆᔭᐅᔪᑦ, ᐊᓯᖏᓪᓗ ᐊᔾᔨᐅᖏᑦᑑᓂᐅᔪᑦ ᓄᓇᕗᒻᒥᑦ 

ᐱᔾᔪᑎᖃᖅᑐᑦ. 

➢ ᕿᒥᕐᕈᓗᒋᑦ ᓂᕈᐊᖅᑎᑦᑎᓂᕐᒧᑦ ᐱᓕᕆᐊᖑᔪᑦ ᐊᒻᒪᓗ ᑎᑭᐅᑎᓯᒪᑎᓪᓗᒋᑦ 

ᐱᔭᕆᐊᖃᖅᑕᖏᓐᓄᑦ ᓄᓇᕗᒻᒥᐅᓄᑦ.  

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᖅ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 35 ᐅᑉᓗᐃᑦ ᓯᕗᓂᐊᑕ ᓂᕈᐊᕐᓇᐅᑉ 

ᐅᑉᓗᐊᓂᑦ ᐊᒻᒪᓗ ᐃᓱᓕᖦᖢᓂ ᓂᕈᐊᕐᓇᐅᑉ ᐅᑉᓗᖓᓂᑦ. ᓂᕈᐊᕌᓂᒃᑎᓪᓗᒋᑦ-ᐅᑉᓗᕆᔭᐅᔪᑦ 

60 ᐅᑉᓗᐃᑦᖑᔪᑦ ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᓂᑦ. 

ᑭᑐᑐᐃᓐᓇᓂᒃ ᓂᕈᐊᖅᑎᑦᑎᓂᕐᒥᑦ, ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 

ᐱᒋᐊᖃᑦᑕᖅᑐᑦ 90 ᐅᑉᓗᐃᑦ ᓯᕗᓂᐊᒍᑦ ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎ ᑐᓂᔭᐅᖕᒪᑦ ᐊᒻᒪᓗ 

ᐃᓱᓕᖦᖢᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᑐᓂᓯᒃᐸᑦ ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎᒥᑦ. 

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒥᑦ, ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 

ᐱᒋᐊᖃᑦᑕᖅᑐᑦ ᐅᑉᓗᖅ ᓂᕈᐊᕐᓇᐅᓂᐊᖅᑐᒧᑦ ᑐᓴᖅᑎᑦᑎᔾᔪᑕᐅᖕᒪᑦ ᐊᒻᒪᓗ ᐃᓱᓕᖦᖢᓂ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᑐᓂᓯᖕᒪᑦ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ. 

ᓂᕈᐊᒐᒃᓴᐃᑦ ᐊᒻᒪᓗ ᑮᓇᐅᔭᓕᕆᔩᑦ ᑎᑭᐅᑎᓯᒪᔭᕆᐊᖃᖅᑐᑦ ᐊᑐᕆᐊᖃᖅᑎᑕᐅᔪᓂᒃ 

ᐱᕕᖃᖅᑎᑕᐅᓂᕐᒧᑦ ᑭᒡᓕᐅᔪᓂᒃ ᓂᕈᐊᖅᑎᑦᑎᓂᕐᒧᑦ ᐊᒻᒪᓗ -ᓂᕈᐊᖅᑎᑦᑎᐊᓂᒃᑎᓪᓗᒋᑦ 

ᐅᑉᓗᕆᔭᐅᔪᓂᑦ. 

  



4 | ᒪ ᒃ ᐱ ᖅ ᑐ ᒐ ᖅ  

 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ  

ᐱᒻᒪᕆᐅᔪᑦ ᐅᑉᓗᐃᑦ ᓱᖃᑦᑕᖅᐸᑦ ᑕᐃᑲᓂ ᐅᑉᓗᕐᒥᑦ 

ᔫᓂ 24 ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᖅ ᐱᒋᐊᖃᑦᑕᖅᑐᖅ 

ᐊᒥᕋᐃᔭᕐᕕᒃ 22 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖅ ᐊᐅᓪᓚᖅᑎᑦᑎᑉᓗᓂ 

ᓂᕈᐊᖅᑎᑦᑎᖁᔨᔪᒥᑦ ᐊᑐᓂ ᓂᕈᐊᖅᑐᓕᕆᔨᓄᑦ. ᐊᑐᓂ ᓂᕈᐊᖅᑐᓕᕆᔩᑦ 

ᓴᖅᕿᔮᖅᑎᓪᓗᒍ ᑎᑎᕋᕐᕕᖓᓐᓂᑦ. 

ᓯᕗᓪᓕᖅᐹᒥᑦ ᐅᑉᓗᕐᒥᑦ ᐃᓄᒃ ᑐᓂᓯᔪᖕᓇᖅᑐᖅ ᓂᕈᐊᒐᒃᓴᙳᕈᒪᔾᔪᑎᒥᑦ. 

ᓯᕗᓪᓕᖅᐹᒥᑦ ᐃᓄᒃ ᑐᒃᓯᕋᐅᓯᐅᕈᖕᓇᖅᑐᖅ ᐊᔾᔨᐅᖏᑦᑐᒥᒃ ᑎᑎᖅᖃᑎᒍᑦ 

ᐊᐅᓪᓚᖅᑎᑦᑕᕆᐊᓕᖕᒥᑦ ᓂᕈᐊᕈᑎᒥᑦ. 

ᐊᒥᕋᐃᔭᕐᕕᒃ 23 
ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᐅᓪᓚᖅᑎᑦᑎᖃᑦᑕᖅᑐᑦ ᓂᕈᐊᖅᑎᒧᑦ 

ᑐᑭᓯᐅᒪᔾᔪᑎᖃᖅᑐᓂᒃ ᐊᓕᓚᔪᒥᑦ ᓂᕈᐊᖕᓇᖅᑐᑦ ᐊᑎᖏᓐᓃᑦᑐᓗᒃᑖᓄᑦ. 

ᐊᒥᕋᐃᔭᕐᕕᒃ 26 

ᑭᒡᓕᒋᔭᐅᔪᖅ ᐅᑉᓗᕐᒥᑦ ᑐᓂᓯᓯᒪᔭᕆᐊᖃᕐᓂᕐᒧᑦ ᓂᕈᐊᕋᒃᓴᙳᕈᒪᔾᔪᑎᒥᑦ, 

2-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᑭᒡᓕᒋᔭᐅᔪᖅ ᐲᖅᑕᐅᖁᓗᒍ ᐊᑐᕈᖕᓃᖅᑎᓐᓂᐊᕐᓗᒍ ᓂᕈᐊᒐᒃᓴᙳᕈᒪᔾᔪᑎ, 

5-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᐅᑭᐅᓖᑦ 13 

ᓯᕗᓪᓕᖅᐹᖅ ᐅᑉᓗᖅ ᓂᕈᐊᖅᑎ ᓂᕈᐊᕈᖕᓇᖅᑐᖅ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓂᑦ 12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ. 

ᐅᑭᐅᓖᑦ 20 

ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᕐᓂᖅ ᓄᓇᓕᓗᒃᑖᓂᑦ  

9-ᒥᑦ 11:30-ᒧᑦ ᐅᑉᓛᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᓂᕈᐊᖅᐸᒌᕐᓇᖅ  

12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᐅᒃᑐᐱᕆ 23 

ᑭᖑᓪᓕᖅᐹᖅ ᐅᑉᓗᖅ ᓂᕈᐊᖅᑎ ᓂᕈᐊᕈᖕᓇᖅᑐᖅ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓂᑦ 12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ. 

ᐅᑭᐅᓖᑦ 27 

ᓂᕈᐊᕐᓇᐅᑉ ᐅᑉᓗᖓ 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐱᓯᒪᔭᕆᐊᖃᖅᑕᖓᑦ ᐊᔾᔨᐅᖏᑦᑐᑦ 

ᓂᕈᐊᕈᑏᑦ ᖄᖏᐅᑎᓚᐅᖏᓐᓂᖓᓂᑦ  

5-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᓂᕈᐊᕌᓂᒃᑎᓪᓗᒋᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ 

ᐱᒻᒪᕆᐅᔪᑦ 

ᐅᑉᓗᐃᑦ 
ᓱᖃᑦᑕᖅᐸᑦ ᑕᐃᑲᓂ ᐅᑉᓗᕐᒥᑦ 

ᖁᓕᑦ (1) ᐅᑉᓗᐃᑦ 

ᑭᖑᓂᐊᒍᑦ 

ᓂᕈᐊᕐᓇᐅᑉ 

ᐅᑉᓗᖓᓂᑦ 

ᓂᕈᐊᒐᒃᓴᐃᑦ ᐲᔭᕆᐊᖃᑕᖅᖏᑦ ᓂᕈᐊᖅᑕᐅᔪᒪᑉᓗᑎᒃ 

ᐱᔫᒥᓵᕈᑎᓗᒃᑖᖏᑦ. 

ᓄᕈᐊᕐᓇᐅᑉ 

ᐅᑉᓗᐊᑕ 

ᑭᖑᓂᐊᒍᑦ 

ᓂᕈᐊᒐᒃᓴᐃᑦ ᐊᒻᒪᓗ ᑮᓇᐅᔭᓕᕆᔩᑦ ᑕᑕᑎᕆᔭᕆᐊᖃᖅᑐᑦ ᐊᒻᒪᓗ 

ᑐᓂᓗᒍ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᑎᑎᖅᖃᐅᑏᑦ 60 

ᐅᑉᓗᐃᑦ ᐃᓗᐊᓂᑦ. 

ᓂᕈᐊᒐᒃᓴᐃᑦ ᓱᕋᒃᑎᕆᐊᖃᖅᑕᖏᑦ ᑕᒪᕐᒥᓗᒃᑖᖅ ᐊᔾᔨᖏᑦ 

ᓂᕈᐊᕈᖕᓇᖅᑐᑦ ᐊᑎᖏᑦ ᐱᓚᐅᖅᑕᖏᓐᓂᑦ ᐅᕝᕙᓘᓐᓃᑦ 

ᐅᑎᖅᑎᓪᓗᒋᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓄᑦ. 

ᓂᕈᐊᒐᒃᓴᖅ 

ᓂᕈᐊᒐᒃᓴᖅ ᐃᓄᒃ ᓂᕈᐊᒐᒃᓴᙳᕈᒪᔾᔪᑎᖓ ᓈᒻᒪᒋᔭᐅᑉᓗᓂ ᒪᓕᒃᖢᒋᑦ ᒪᓕᒐᐅᔪᑦ ᓄᓇᕗᒻᒥᑦ 

ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ. ᓂᕈᐊᒐᒃᓴᖅ ᐃᓄᒃᖑᔪᖅ ᒪᓕᒐᓕᐅᖅᑎᐅᔪᒪᑉᓗᓂ ᓄᓇᕗᒻᒥᑦ 

ᒪᓕᒐᓕᐅᕐᕕᖕᒥᑦ, ᑭᒡᒐᖅᑐᕐᓂᐊᕐᓗᒋᑦ ᐃᓄᐃᑦ ᑭᒡᒐᖅᑐᖅᑕᐅᕝᕕᖓᓂᑦ. 

ᑭᓇ ᓂᕈᐊᒐᒃᓴᐅᔪᖕᓇᖅᐸ 

ᓂᕈᐊᒐᒃᓴᐅᔪᖕᓇᖅᑐᑎᑦ ᐃᒪᓐᓇᐃᒃᑯᕕᑦ: 

➢ ᐊᔪᙱᓪᓗᑎᑦ ᓂᕈᐊᕐᓂᖅ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᐊᔪᓕᖅᑎᑕᐅᓯᒪᙱᒃᑯᕕᑦ. 

ᓂᕈᐊᒐᒃᓴᐅᓂᖅ ᐊᑕᐅᓯᑐᐃᓐᓇᕐᒥᑦ ᑭᒡᒐᖅᑐᖅᑕᐅᕝᕕᖕᒥᑦ ᐊᔪᙱᑦᑐᑎᑦ. ᑭᓯᐊᓂ, 

ᓂᕈᐊᕈᖕᓇᖅᑐᑎᑦ ᓂᕈᐊᒐᒃᓴᐅᕝᕕᒋᔪᒪᔭᕐᓂᑦ ᓇᓕᑐᐃᓐᓇᖏᓐᓂᑦ ᑭᒡᒐᖅᑐᖅᑕᐅᕝᕕᖕᓂᑦ 

ᓄᓇᕗᒻᒥᑦ. 

ᑭᓇ ᓂᕈᐊᒐᒃᓴᐅᓂᖅ ᐊᔪᖅᐸ 

ᓂᕈᐊᒐᒃᓴᐅᓂᖅ ᐊᔪᖅᑐᑎᑦ ᐃᒪᓐᓇᐃᒃᑯᕕᑦ, ᐅᑉᓗᕐᒥᑦ ᑐᓂᓯᒐᕕᑦ ᓂᕈᐊᒐᒃᓴᙳᕈᒪᔾᔪᑎᒥᑦ: 

➢ ᓂᕈᐊᒐᒃᓴᐅᓚᐅᕋᕕᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᐅᑉᓗᑎᑦ ᑭᖑᓪᓕᖅᐹᒥᑦ 

ᓂᕈᐊᖅᑎᑦᑎᓂᕐᒥᑦ ᐊᒻᒪᓗ ᑐᓂᓯᙱᖦᖢᑎᑦ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᓕᖕᓂᑦ ᑭᖑᕙᖅᑎᙱᖦᖢᒋᑦ.  

➢ ᐱᓕᕆᒐᕕᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

➢ ᓄᓇᕗᒻᒥ ᒐᕙᒪᒃᑯᓐᓂᑦ ᐱᓕᕆᔨᐅᒐᕕᑦ ᓄᖅᖃᖓᕝᕕᒋᙱᖦᖢᒋᑦ. 

➢ ᐃᓚᒋᔭᐅᒐᕕᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ (ᒪᐃᔭ ᐅᕝᕙᓘᓐᓃᑦ ᕼᐋᒻᓚᒃᑯᓐᓄᑦ ᑲᑎᒪᔨ) 

ᓄᖅᖃᓚᐅᖏᖦᖢᑎᑦ. 

➢ ᐃᓚᒋᔭᐅᒐᕕᑦ ᒪᓕᒐᓕᐅᕐᕕᒡᔪᐊᕐᒧᑦ, ᓴᓂᑕᓄᑦ, ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ ᐊᓯᐊᓂᑦ 

ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᒥᑦ ᐅᕝᕙᓘᓐᓃᑦ ᑲᓇᑕᒥᑦ ᓄᓇᖏᑦ ᐊᕕᒃᑐᖅᓯᒪᔪᖏᓐᓂᑦ. 

➢ ᐃᖅᖃᖅᑐᐃᔨ, ᐃᓚᐅᖏᑦᑐᖅ ᓄᓇᖃᕐᓂᕐᒧᑦ ᐃᖅᖃᖅᑐᐃᔨ. 

➢ ᑎᒍᔭᐅᓯᒪᒐᕕᑦ ᐊᒻᒪᓗ ᑎᒍᔭᐅᓯᒪᑉᓗᑎᑦ ᓱᓕ ᓂᕈᐊᕐᓇᐅᑉ ᐅᑉᓗᐊᑕ ᑭᖑᓂᐊᒍᑦ. 

➢ ᒪᓕᓚᐅᖏᓐᓇᕕᑦ ᒪᓕᖕᓂᕐᒧᑦ ᐊᖏᖃᑎᒌᒍᑎᒥᑦ ᑭᖑᓪᓕᖅᐹᖑᓚᐅᖅᑐᒥᑦ 

ᓂᕈᐊᖅᑎᑦᑎᓂᕐᒥᑦ ᐱᔪᒥᑦ. 

➢ ᐸᓯᔭᐅᓯᒪᒐᕕᑦ ᓂᕈᐊᖅᑐᓕᕆᓂᕐᒧᑦ ᐱᕋᔭᒃᓯᒪᓂᕐᒧᑦ ᓇᓂᑐᐃᓐᓇᖅ ᑲᓇᑕᒥᑦ ᑕᓪᓕᒪᐃᑦ 

(5) ᐅᑭᐅᑦ ᐃᓗᐊᓂᑦ ᐅᑉᓗᒥᒥᑦ ᐱᒋᐊᖅᖢᒍ. 

ᒪᓕᒐᓕᐅᖅᑏᑦ ᒪᓕᒐᓕᐅᕐᕕᖕᒧᑦ ᓄᖅᖃᕈᖕᓇᖅᑐᑦ ᒪᓕᒐᓕᐅᖅᑎᐅᓂᕐᒧᑦ ᐱᓂᕋᖅᑕᐅᓯᒪᖕᒪᑕ 

ᐅᕝᕙᓘᓐᓃᑦ ᐸᓯᔭᐅᑉᓗᑎᒃ ᐱᕋᔭᖕᓂᕐᒧᑦ ᒪᓕᒃᖢᒍ ᓄᓇᕗᒻᒥᑦ ᐅᕝᕙᓘᓐᓃᑦ ᑲᓇᑕᒥᑦ 

ᒪᓕᒐᐃᑦ. ᐃᓄᒃ ᓂᕈᐊᒐᒃᓴᙳᒃᑲᓐᓂᕈᖕᓇᖅᑐᖅ, ᑕᓪᓕᒪᐃᑦ (5) ᐅᑭᐅᑦ ᑭᖑᓂᐊᒍᑦ 

ᑭᒡᒐᖅᑐᐃᕝᕕᒃ ᓂᕈᐊᖅᖄᖅᑎᓪᓗᒍ ᐊᓯᐊᓂᒃ ᐃᓇᖏᖅᑕᐅᑉᓗᓂ. 

ᖃᓄᖅ ᓂᕈᐊᒐᒃᓴᙳᕈᖕᓇᕐᓂᖅ 

ᐃᓄᒃ ᑕᑕᑎᕆᖃᑦᑕᖅᑐᖅ ᓂᕈᐊᒐᒃᓴᙳᕈᒪᔾᔪᑎᒥᑦ ᑐᓂᑉᓗᒍᓗ ᓂᕈᐊᖅᑐᓕᕆᔨᒧᑦ 

ᓂᕈᐊᒐᒃᓴᙳᕐᓂᐊᕐᓗᓂ. 

ᑐᑭᓯᐅᒪᔾᔪᑎᓗᒃᑖᑦ: ᑕᑕᑎᕐᓗᒋᑦ ᑕᒪᕐᒥᓗᒃᑖᖅ ᐃᓚᒋᔭᐅᔪᑦ ᑕᑕᑎᕆᐊᓕᖕᒥᑦ. 

ᓂᕈᐊᖅᑐᓕᕆᔨᐅᑉ ᐱᔾᔮᖏᑕᖓ ᑕᑕᑎᐊᓂᒃᓯᒪᙱᑦᑐᑦ ᑕᑕᑎᕆᐊᓖᑦ. ᑐᓂᓗᒍ 

ᓂᕈᐊᖅᑐᓕᕆᔨᒧᑦ ᓂᕈᐊᒐᒃᓴᙳᕈᒪᔾᔪᑎ ᑭᒡᓕᒋᔭᐅᔫᑉ ᓯᕗᓂᐊᒍᑦ 

ᐊᓯᐊᙳᖅᑎᕆᔭᕆᐊᖃᕋᔭᕐᓂᕈᕕᑦ.  

ᓱᓕᓂᕋᐅᑎ ᐊᒻᒪᓗ ᐊᑎᓕᐅᕆᓃᑦ: ᓂᕈᐊᒐᒃᓴᖅ ᐊᒻᒪᓗ ᑮᓇᐅᔭᓕᕆᔨ ᐊᑎᓕᐅᕆᐊᖃᖅᑕᖓ 

ᓂᕈᐊᒐᒃᓴᙳᕈᒪᔾᔪᑎ ᐊᒻᒪᓗ ᓱᓕᓂᕋᐅᓯᐅᕐᓗᑎᒃ. ᓂᕈᐊᖅᑎᒧᑦ ᐊᑎᓕᐅᖅᑕᐅᓗᓂ 

ᑕᐅᑐᒃᑎᐅᔪᑎᑐᑦ. ᓂᕈᐊᒐᒃᓴᖅ ᐊᒻᒪᓗ ᑮᓇᐅᔭᓕᕆᔨ ᐊᑎᓕᐅᕐᓂᖅ ᐊᔪᖅᑐᑦ 

ᑕᐅᑐᒃᑎᐅᓗᑎᒃ. 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᖃᕈᕕᑦ, ᑖᒻᓇ ᐃᓄᒃ ᐊᑎᓕᐅᕆᐊᖃᕐᒥᔭᖓ ᐊᒻᒪᓗ 

ᓱᓕᓂᕋᐅᓯᐅᕐᓗᓂ. 

ᓂᕈᐊᒐᒃᓴᖅ ᓂᕈᐊᕈᑎᒧᐊᕐᓂᐊᕐᓗᓂ ᑐᑭᓯᐅᒪᔾᔪᑏᑦ: ᑎᑎᕋᕐᓗᒍ ᐊᑏᑦ 

ᓂᕈᐊᒐᒃᓴᙳᕈᒪᔾᔪᑎᒧᑦ ᑕᑯᒃᓴᐅᖁᔭᖅᑐᑦ ᓂᕈᐊᕈᑎᒥᑦ. ᐃᓄᒃᑎᑐᑦ ᐊᑎᕐᓂᑦ ᓄᓇᓕᖕᓂᑦ 

ᐊᑐᖃᑦᑕᖅᑕᖕᓂᑦ ᑐᓂᓯᖁᔭᐅᔪᑎᑦ. 

ᖃᖓᒃᑯᑦ ᑐᓂᓯᓯᒪᔭᕆᐊᖃᕐᓂᖅ: ᑐᓂᓗᒍ ᖃᖓᒃᑯᑐᐃᓐᓇᖅ ᐊᑯᓐᓂᖏᓐᓂᑦ ᐅᑉᓗᕐᒥᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᑐᓂᖕᒪᒍ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ - 35 

ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ - ᐊᒻᒪᓗ 2-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ 

ᖃᐅᔨᓴᐅᑎᖓ ᒪᓕᒡᓗᒍ, 31 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ.  

ᑭᒡᓕᐊᓄᑦ ᑐᓂᓯᓯᒪᔭᕆᐊᖃᕐᓂᕐᒧᑦ ᐅᑕᖅᕿᙱᓪᓗᑎᑦ. 

ᓂᕈᐊᒐᒃᓴᙳᕈᒪᔾᔪᑎ ᑕᑕᑎᕆᐊᓕᒃ ᐱᐊᓂᓗᒃᑖᖅᓯᒪᔭᕆᐊᖃᖅᑐᖅ ᐊᒻᒪᓗ 

ᑕᑕᑎᑦᑎᐊᖅᓯᒪᓕᓂ ᐅᑉᓗᕐᒥᑦ ᐊᒻᒪᓗ ᖃᖓᒃᑰᖓᔪᒥᑦ. 

ᓇᒧᑦ ᑐᓂᓯᓯᒪᔭᕆᐊᖃᕐᓂᖅ: ᑐᓂᓗᒍ ᓂᕈᐊᖅᑐᓕᕆᔨᒧᑦ ᑭᒡᒐᖅᑐᖅᑕᐅᕝᕕᖕᓂᑦ. 

ᓱᓇᐃᑦ ᐃᓚᐅᔭᕆᐊᖃᕐᓂᖏᑦ: ᑐᓂᓗᒍ ᑕᑕᑎᐊᓂᒃᓯᒪᔪᖅ ᐊᒻᒪᓗ ᐊᑭᓖᓗᑎᑦ $200-ᓂᒃ, 

ᑎᑎᖅᖃᐅᓯᕝᕕᖕᒥᑦ ᑮᓇᐅᔭᒃᓴᑎᒍᑦ, ᓇᓗᓇᐃᖅᓯᒪᔪᖅ ᑮᓇᐅᔭᒃᓴᑎᒍᑦ, ᐅᕝᕙᓘᓐᓃᑦ 

ᓂᐅᕕᖅᑏᑦ ᐅᕝᕙᓘᓐᓃᑦ ᑯᐊᐸᒃᑯᑦ ᑮᓇᐅᔭᒃᓴᖏᑦᑎᒍᑦ, ᐊᑭᓕᒐᒃᓴᐅᑉᓗᓂ ᓄᓇᕗᒻᒥ 

ᒐᕙᒪᒃᑯᑦ. 

ᐊᔾᔨᒥᑦ ᖃᕆᑕᐅᔭᒃᑰᕈᖕᓇᖅᑐᒥᑦ, ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ 

ᓴᓂᕋᕐᒧᐊᖅᑐᒃᓴᓕᐅᖃᑦᑕᖅᑐᑦ ᓂᕈᐊᕈᑎᒥᑦ ᑕᐅᑦᑐᖃᖅᑎᒥᑦ ᐊᑐᓂ ᓂᕈᐊᒐᒃᓴᐃᑦ ᐊᔾᔨᖏᑦ 

ᐊᑎᐊᑕ ᓴᓂᐊᓃᖦᖢᑎᒃ. ᓂᕕᙵᖅᓯᒪᖃᑦᑕᖅᑐᑦ ᓂᕈᐊᕆᐊᖅᑐᕐᕕᖕᓂᑦ ᓂᕈᐊᖅᑐᑦ 

ᖃᐅᔨᒪᓂᐊᕐᒪᒋᑦ ᓂᕈᐊᕈᒪᔭᖏᑦ. ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᑐᓂᙱᒃᑯᒃᑎᒃ ᐊᔾᔨᕐᒥᑦ, 

ᐊᑏᑦ ᑕᑯᒃᓴᐅᓂᐊᖅᑐᖅ ᓴᓂᕋᕐᒧᐊᖅᑕᐅᓲᒥᑦ ᓱᓇᑕᖃᙱᓪᓗᓂ ᓴᓂᐊᓂᑦ. 

ᓂᕈᐊᒐᒃᓴᓕᕆᓂᖅ 

ᓂᕈᐊᖅᑎᑦᑎᓂᕐᒧᑦ ᐱᔫᒥᓵᕆᓂᖅ ᑕᒪᓗᒃᑖᕐᒥᐅᔪᖅ ᐱᔫᒥᓵᕆᓂᕐᒧᑦ ᐊᑐᖅᑕᐅᔪᑦ ᐊᒻᒪᓗ 

ᓱᓕᕆᑎᑦᑎᓃᑦ ᐃᓄᐃᑦ ᐊᑐᖃᑦᑕᖅᑕᖏᑦ ᐃᑲᔪᖅᑐᖅᖢᒍ ᓂᕈᐊᒐᒃᓴᖅ ᐅᕝᕙᓘᓐᓃᑦ 

ᐃᑲᔪᖅᑐᐃᖏᓪᓗᑎᒃ ᓂᕈᐊᒐᒃᓴᒥᑦ. 

ᐆᒃᑑᑎᒋᓗᒍ, ᓂᕈᐊᒐᒃᓴᖅ ᐃᒪᓐᓇᐃᑦᑐᖕᓇᖅᑐᖅ: 

➢ ᓯᐊᕉᑎᖃᕐᓗᑎᒃ, ᐅᖃᓕᒫᒐᕋᓛᓂᑦ, ᓇᓗᓇᐃᒃᑯᑕᓂᑦ, ᑐᓴᒐᒃᓴᓂᑦ, ᐊᒻᒪᓗ 

ᓴᓂᕋᕐᒧᐊᖅᑐᒃᓴᓂᒃ ᐃᑲᔪᖅᑐᕐᓗᒋᑦ ᓂᕈᐊᖅᑏᑦ ᓂᕈᐊᖁᓗᒋᑦ ᓂᕈᐊᒐᒃᓴᒥᑦ. 

➢ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑐᕐᕕᖃᕐᓗᑎᒃ ᐊᒻᒪᓗ ᑭᑐᑐᐃᓐᓇᓄᑦ ᑐᕌᖓᔪᒥᒃ 

ᖃᕆᑕᐅᔭᒃᑯᑦ ᐊᑐᖅᑕᐅᔪᓂᒃ ᓂᕈᐊᖅᑎᑦ ᑐᑭᓯᐅᒪᔾᔪᑎᓂᒃ ᑐᓂᓂᐊᕐᓗᒋᑦ. 

➢ ᐅᖃᓪᓚᒡᓗᑎᒃ ᐊᒻᒪᓗ ᐱᔫᒥᓵᕆᓂᕐᒧᑦ ᓱᓕᕆᑎᑦᑎᓗᑎᒃ. 

➢ ᐃᖏᕐᕋᔭᒡᓗᑎᒃ ᓄᓇᓕᖕᓄᑦ ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑦ ᑲᑎᖃᑎᒋᓂᐊᕐᓗᒋᑦ ᐊᒻᒪᓗ 

ᐅᖃᓪᓚᖃᑎᒋᓗᒋᑦ ᓂᕈᐊᖅᑏᑦ. 

ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, ᐅᕝᕙᓘᓐᓃᑦ ᑲᑎᒪᔪᑦ ᐃᓄᐃᑦ ᓄᓇᕗᒻᒥᐅᑕᐅᖏᑦᑐᑦ 

ᐅᕝᕙᓘᓐᓃᑦ ᐊᐅᓛᖅᑎᑦᑎᓂᖃᙱᑦᑐᑦ ᓄᓇᕗᒻᒥᑦ, ᐱᔫᒥᓵᕆᓂᖃᕐᓂᖅ ᓂᕈᐊᒐᒃᓴᒧᑦ 

ᐊᔪᖅᑐᑦ. ᐊᑭᓖᓂᖅᑕᐅᖅ ᐊᔪᖅᑐᑦ ᐅᑯᓄᖓ ᐅᕝᕙᓘᓐᓃᑦ ᑐᓂᓯᓗᑎᒃ ᓱᓇᑐᐃᓐᓇᓂᒃ 

ᐱᔫᒥᓵᕆᓂᕐᒧᑦ ᖃᓄᐃᓕᐅᕐᓂᐅᔪᓄᑦ ᐅᕝᕙᓘᓐᓃᑦ ᐊᑐᖅᑕᐅᔪᓄᑦ. 

ᑭᑐᑦ ᑐᓂᕐᕈᑎᖃᕈᖕᓇᖅᐸᑦ: ᐱᔫᒥᓵᕆᓂᖅ ᐱᖃᑦᑕᕈᖕᓇᖅᑐᖅ ᐱᔫᒥᓵᕆᓂᕐᒧᑦ ᑐᓂᕐᕈᑎᓂᑦ 
ᐅᑯᓇᙵᑐᐃᓐᓇᖅ: 

➢ ᐃᓄᖕᓂᑦ ᓄᓇᕗᒻᒥᐅᑕᐅᔪᓂᑦ. 

➢ ᑲᒻᐸᓂᓂᑦ ᐱᓕᕆᐊᖃᖃᑦᑕᖅᑐᓂᑦ ᐅᕝᕙᓘᓐᓃᑦ ᐱᓕᕆᔪᓂᑦ ᓄᓇᕗᒻᒥᑦ. 

➢ ᐃᓄᐃᑦ ᑲᑎᒪᔪᓂᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᑦ ᐊᐅᓛᖅᑎᑦᑎᓂᖃᖅᑐᓂᑦ ᓄᓇᕗᒻᒥᑦ, 

ᐃᓚᐅᑎᑦᑕᕆᐊᖃᖅᑐᑦ ᑎᑎᕋᖅᓯᒪᓗᑎᒃ ᐊᑎᖏᓐᓂᑦ ᐊᒻᒪᓗ ᐊᖏᑎᒋᓂᖏᑦ ᐊᑐᓂ 

ᐃᓄᐃᑦ ᑐᓂᕐᕈᑎᒋᔭᖏᓐᓂᑦ. 

ᐊᖏᓛᒃᑯᑦ ᑐᓂᕐᕈᑕᐅᔪᖕᓇᖅᑐᑦ: ᐊᑐᓂ ᐃᓄᐃᑦ, ᓇᖕᒥᓂᖅ ᐱᓕᕆᐊᓖᑦ, ᐅᕝᕙᓘᓐᓃᑦ 

ᑲᑎᒪᓗᑎᒃ ᑐᓂᕐᕈᑎᖃᕈᖕᓇᖅᑐᑦ ᐊᖏᓛᒃᑯᑦ ᑎᑭᓪᓗᒍ $2500-ᓂᑦ. ᑐᓂᕐᕈᑎᖃᕈᖕᓇᖅᑐᑦ 

ᑮᓇᐅᔭᓂᒃ, ᐱᖁᑎᓂᒃ ᐊᒻᒪᓗ ᐱᔨᑦᑎᕋᐅᑎᓃᑦ. 

ᐃᓄᒃ ᑐᓂᓯᔪᖅ ᐃᖏᕐᕋᔭᒍᑎᒥᑦ ᐅᕝᕙᓘᓐᓃᑦ ᑐᔪᕐᒥᕕᖕᒧᑦ ᐱᔨᑦᑎᕋᐅᑎᓂᑦ, ᐊᖏᓛᖅ 

ᑐᓂᔭᐅᔪᖕᓇᖅᑐᖅ ᐅᖓᑖᓅᖅᑐᒥᒃ $2500. 

ᖃᖓ/ᖃᓄᖅ ᑐᓂᕐᕈᑎᖃᕈᖕᓇᕐᓂᖅ: ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, ᐅᕝᕙᓘᓐᓃᑦ ᑲᑎᒪᓗᑎᒃ 

ᑐᓂᕐᕈᑎᖃᕈᖕᓇᖅᑐᑦ. ᐱᔫᒥᓵᕆᓂᖅ ᐱᖃᑦᑕᕈᖕᓇᖅᑐᖅ ᑐᓂᕐᕈᑕᐅᔪᓂᒃ, ᒪᓕᒡᓗᒋᑦ ᐃᓚᖏᑦ 

ᖃᓄᐃᖓᓂᐅᔪᑦ: 

➢ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ. 

➢ ᓂᕈᐊᒐᒃᓴᖅ ᓂᕈᐊᒐᒃᓴᙳᖅᑎᑕᐅᓯᒪᓕᖅᐸᑦ. 

➢ ᑐᓂᕐᕈᑕᐅᔪᑦ ᑐᓂᔭᐅᒃᐸᑕ ᑮᓇᐅᔭᓕᕆᔨᒧᑦ ᐅᕝᕙᓘᓐᓃᑦ ᐃᓄᖕᒧᑦ ᑮᓇᐅᔭᓕᕆᔨᐅᑉ 

ᐱᖃᑦᑕᕈᖕᓇᖅᑎᑕᖓᓄᑦ ᑎᑎᕋᖅᓯᒪᔪᒃᑯᑦ. 

ᑮᓇᐅᔭᐅᑉᓗᑎᒃ ᑐᓂᕐᕈᑕᐅᔪᑦ: ‘ᐊᑎᖃᖅᑐᑦ’ ᐅᕝᕙᓘᓐᓃᑦ ‘ᐊᑎᖃᙱᑦᑐᑦ’-ᖑᔪᖕᓇᖅᑐᑦ. 

ᑐᓂᕐᕈᑕᐅᔪᑦ ᐅᖓᑖᓅᖅᑐᑦ $100-ᓂᑦ ᐊᑎᖃᕆᐊᖃᖅᑐᑦ. ᑮᓇᐅ ᔭᓕᕆᔨᐅᑉ ᑎᑎᕋᕐᓗᓂᐅᒃ 

ᐊᑎᖓ ᐊᒻᒪᓗ ᑐᕌᕈᑎᖓ ᑐᓂᕐᕈᑎᖃᖅᑑᑉ. 

ᑮᓇᐅᔭᓕᕆᔨᐅᑉ ᑎᑎᕋᕐᓗᓂᐅᒃ ᓇᓪᓕᖅᖄᒧᑦ ᐊᖏᑎᒋᔭᖏᓐᓂᑦ ᐊᑐᓂ ‘ᐊᑎᖃᖅᑐᑦ’ 

ᑐᓂᕐᕈᑕᐅᔪᓂᑦ - ᐊᖏᓛᕐᒧᑦ ᑎᑭᓪᓗᒍ $2500-ᓄᑦ. ᑮᓇᐅᔭᓕᕆᔨ ᑭᓯᒥ 

ᑐᓂᐅᖅᖃᐃᔪᖕᓇᖅᑐᖅ ᑖᒃᓰᔭᐃᔭᐅᑎᓄᑦ ᓇᓪᓕᖅᖄᓂᑦ. 

ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, ᐅᕝᕙᓘᓐᓃᑦ ᑲᑎᒪᔪᑦ ᐃᓄᐃᑦ ᑐᓂᓯᔪᖕᓇᖅᑐᑦ ᑎᑭᓪᓗᒍ 

$100-ᓂᑦ ᑭᓇᐅᓂᖏᑦ ᖃᐅᔨᒪᔭᐅᖏᑦᑐᓂᑦ ᑐᓂᕐᕈᑕᐅᔪᒥᒃ. ᐱᔫᒥᓵᕆᓂᖅ ᐱᒃᐸᑦ 

ᑭᓇᒥᙶᕐᓂᖓᓂᑦ ᖃᐅᔨᒪᓐᓇᙱᖦᖢᓂ ᑐᓂᕐᕈᑎᒥᑦ $100 ᐅᖓᑖᓅᖅᑐᒥᑦ ᑮᓇᐅᔭᓕᕆᔨᐅᑉ 

ᐅᑎᖅᑎᑦᑕᕆᐊᖃᖅᑕᖓ ᖃᐅᔨᒪᒍᑎᒃ ᓇᑭᙶᕐᒪᖔᑦ. ᐅᑎᖅᑎᓐᓂᖅ ᐊᔪᖅᐸᒍ, 

ᑮᓇᐅᔭᓕᕆᔨᐅᑉ ᐊᐅᓪᓚᖅᑎᑦᑕᕆᐊᖃᖅᑕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ.  

ᓂᕈᐊᖅᑎ 

ᐊᔪᙱᑦᑐᑎᑦ ᓂᕈᐊᖃᑕᐅᓂᖅ ᐃᒪᓐᓇᐃᒃᑯᕕᑦ: 

➢ ᑲᓇᑕᒥᐅᑕᖅ 

➢ 18-ᓂᒃ ᐅᑭᐅᖃᖅᑐᖅ ᐅᖓᑖᓄᓪᓘᓐᓃᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᓄᓇᕗᒻᒥᐅᑕᖅ ᐊᑕᐅᓯᕐᒥᑦ ᐅᑭᐅᒧᑦ ᑐᖔᓂᐅᖏᑦᑐᖅ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒧᑦ, ᑭᒡᒐᖅᑐᖅᑕᐅᕝᕕᖕᒥᐅᑕᐅᔭᕆᐊᖃᖅᑐᑎᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᑐᓂᓯᖕᒪᑦ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ. 

ᐊᔪᖅᑎᑕᐅᔪᑎᑦ ᓂᕈᐊᖃᑕᐅᓂᖅ ᐃᒪᓐᓇᐃᒃᑯᕕᑦ: 

➢ ᐃᖅᖃᖅᑐᐃᕝᕕᖕᒧᑦ ᐱᖁᔭᐅᔾᔪᑎᒥᑦ ᐅᖃᖅᓯᒪᑉᓗᓂ ᑐᑭᓯᐊᖏᓐᓇᒃᑎᒃ 

ᖃᓄᐃᓕᐅᕐᓂᕆᔭᑎᑦ. 

➢ ᓯᖁᒥᑦᑎᓯᒪᒐᕕᑦ ᒪᓕᒐᕐᒥᑦ ᒪᓕᒃᖢᒍ ᐱᕋᔭᒃᓯᒪᓂᕐᒧᑦ ᓇᓗᓇᐃᒃᑯᑕᖅ ᐊᒻᒪᓗ ᐃᓱᒪᒃᑯᑦ 

ᐋᓐᓂᐊᖃᖅᑐᓄᑦ ᐃᓂᒋᔭᐅᔪᒦᖦᖢᑎᑦ. 

➢ ᓯᖁᒥᑦᑎᓯᒪᒐᕕᑦ ᓂᕈᐊᖅᑎᑦᑎᓂᕐᒧᑦ ᒪᓕᒐᕐᒥᑦ ᓇᓂᑐᐃᓐᓇᖅ ᑲᓇᑕᒥᑦ ᑭᖑᓪᓕᖅᐹᓂᒃ 

ᐅᑭᐅᑦ ᑕᓪᓕᒪᐃᑦ ᐃᓗᐊᓂᑦ ᐊᒻᒪᓗ ᐸᓯᔭᐅᓯᒪᑉᓗᑎᑦ. 

ᓄᓇᕗᒻᒥᐅᑕᖅ 

ᓂᕈᐊᖅᑏᑦ ᓂᕈᐊᖃᑦᑕᖅᑐᑦ ᑭᒡᒐᖅᑐᖅᑕᐅᕝᕕᖕᒥᑦ ᓄᓇᖃᕐᕕᒋᔭᖓᓐᓂᑦ. ᓄᓇᕗᒻᒥᐅᑕᐅᓗᓂ 

ᑐᑭᖃᖅᑐᖅ ᓂᕈᐊᖅᑎ ᓄᓇᖃᖅᑐᖅ ᐃᓂᐅᔪᒥᑦ - ᐱᓕᕆᕝᕕᒋᑉᓗᒍ ᐊᒻᒪᓗ 

ᓯᓂᒡᕕᒋᖃᑦᑕᖅᖢᒍ. 

ᓂᕈᐊᖅᑎ ᒪᕐᕉᖕᓂᑦ ᐊᖏᕐᕋᖃᖅᐸᑦ ᐊᔾᔨᒌᙱᑦᑐᓂᑦ ᐃᓂᐅᔪᓂᑦ, ᓂᕈᐊᕆᐊᖃᖅᑐᑦ 

ᐊᑕᐅᓯᕐᒥᑦ ᐃᓂᐅᔪᒥᑦ ᓂᕈᐊᕐᕕᒋᓂᐊᕐᓗᒍ. ᓂᕈᐊᖅᑎ ᐅᑭᐅᑉ ᐃᓗᐊᓂᑦ ᐃᓚᖓᓂᑦ 

ᐊᖏᕐᕋᖃᕈᖕᓇᖅᑐᖅ, ᐊᒻᒪᓗ ᓂᕈᐊᕐᓗᑎᒃ ᑕᐃᑲᓂ ᓂᕈᐊᕐᓂᐊᕐᓗᑎᒃ, ᑭᓯᐊᓂ ᐃᒪᓐᓇᐃᑉᐸᑦ: 

➢ ᑕᐃᑲᓂᕐᒥᐅᑕᐅᑉᓗᓂ 180 ᐅᑉᓗᐃᑦ ᐅᖓᑖᓄᑦ ᐅᑭᐅᕐᒥᑦ, ᐅᕝᕙᓘᓐᓃᑦ  

➢ ᐊᓯᐊᓂᒃ ᐊᖏᕐᕋᖃᙱᑦᑐᑦ ᓂᕈᐊᖅᑎᑦᑎᓂᖃᕐᒪᑕ. 

ᓂᕈᐊᖅᑎ ᓄᓇᓕᖕᒥᐅᑕᐅᔪᖅ ᓱᓕ ᐊᐅᓪᓚᓚᐅᐱᓪᓚᒃᐸᑦ ᐊᖏᕐᕋᖓᓐᓂᑦ ᐱᓕᕆᔭᖅᑐᖅᖢᓂ 

ᐅᕝᕙᓘᓐᓃᑦ ᐃᓕᓐᓂᐊᕆᐊᖅᑐᖅᖢᓂ, ᐊᓯᐊᓄᑦ ᓄᓇᓕᖕᒧᑦ ᓄᓇᕗᒻᒦᑦᑐᒥᑦ. 

ᐱᓚᐅᐱᓪᓚᒃᑐᖅ ᑐᑭᖃᖅᑐᖅ ᐅᖓᑖᓅᖏᑦᑐᓂᒃ ᖁᓕᑦ ᑕᖅᕿᓂᑦ, ᑭᓯᐊᓂ ᓂᕈᐊᖅᑎ 

ᐃᓕᓐᓂᐊᖅᑎᐅᖏᓐᓇᖅᐸᑦ. 

ᐃᓕᓐᓂᐊᖅᑎ ᓂᕈᐊᕈᖕᓇᖅᑐᖅ ᓄᓇᕗᒻᒥ ᐊᖏᕐᕋᕆᓚᐅᐱᓪᓚᖕᓂᐊᖅᑕᖓᓂᑦ, ᓄᓇᓕᖓᓂᑦ 

ᐊᖏᕐᕋᖓᓂᐅᖏᖔᕐᓗᓂ. ᐆᒃᑑᑎᒋᓗᒍ, ᐃᓕᓐᓂᐊᖅᑎᐅᑉ ᐊᖏᕐᕋᖓ ᓄᓇᓕᒃ ᖁᕐᓗᖅᑐᖅ-

ᖑᔪᖅ. ᐃᓕᓐᓂᐊᖅᑎᐅᖏᓐᓇᖅᑐᖅ ᐃᖃᓗᐃᑦᒥᑦ. ᐃᖃᓗᐃᑦ ᓄᓇᕗᒻᒥ 

ᐊᖏᕐᕋᕆᓚᐅᐱᓪᓚᒃᑕᖓ. ᑕᐃᒪᓕ ᐃᓕᓐᓂᐊᖅᑎ ᓂᕈᐊᕈᖕᓇᖅᑐᖅ ᓂᕈᐊᕈᒪᓗᓂ 

ᐃᖃᓗᖕᓂᑦ ᐅᕝᕙᓘᓐᓃᑦ ᖁᕐᓗᖅᑐᒥᑦ. 

ᐊᖏᕐᕋᖃᙱᑦᑐᑦ ᐃᓄᐃᑦ ᐊᖏᕐᕋᖃᕐᕕᖃᖅᑐᑦ ᓇᓂᑐᐃᓐᓇᖅ ᐃᓂᐅᔪᒥᑦ ᓂᕿᖃᖅᑎᑦᑎᔪᒥᑦ 

ᐅᕝᕙᓘᓐᓃᑦ ᑐᔪᕐᒥᕕᖃᖅᑎᑦᑎᔪᒥᑦ, ᓯᓂᒡᕕᒋᖃᑦᑕᖅᖢᒍ ᐊᒻᒪᓗ ᓂᕆᕝᕕᒋᖃᑦᑕᖅᖢᒍ. 

ᐃᓄᐃᑦ ᑎᒍᔭᐅᓯᒪᔪᑦ ᓂᕈᐊᕈᖕᓇᖅᑐᑦ ᓂᕈᐊᕐᓂᐊᕐᓗᑎᒃ ᑭᒡᒐᖅᑐᖅᑕᐅᕝᕕᖕᒥᑦ. 

➢ ᐊᖏᕐᕋᕆᕙᓚᐅᖅᑕᖓᓐᓂᑦ, ᑎᒍᔭᐅᖅᖄᖅᑎᓐᓇᒋᑦ. 

➢ ᖃᑕᙳᑎᖏᑦᑕ ᓄᓇᓕᖃᕐᕕᒋᔭᖓᓂᑦ. 

ᓂᕈᐊᖅᑎᐅᓂᕐᒧᑦ ᐊᑎᓕᐅᕆᓂᖅ 

ᓂᕈᐊᖅᑏᑦ ᐊᑎᓕᐅᖃᑦᑕᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᐊᑎᖏᑦ ᓂᕈᐊᕈᖕᓇᖅᑐᑦ 

ᐊᑎᖏᓐᓄᐊᕐᓂᐊᕐᓗᒋᑦ. 

ᓂᕈᐊᖅᑏᑦ ᐊᑎᓕᐅᕈᖕᓇᖅᑐᑦ ᓂᕈᐊᕐᓂᐊᕐᓗᑎᒃ ᖃᕆᑕᐅᔭᒃᑯᑦ ᐅᕙᓂ www.elections.nu.ca. 

ᓂᕈᐊᖅᑏᑦ ᐊᑎᓕᐅᕈᖕᓇᖅᑐᑦ ᓂᕈᐊᕆᐊᖅᑐᕐᕕᖕᒥᑦ ᐊᑎᖏᑦ ᓂᕈᐊᕈᖕᓇᖅᑐᑦ 

ᐊᑎᖏᓐᓃᖏᑉᐸᑕ.  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑐᑦ ᒪᕐᕉᖕᓂᑦ ᑕᑕᑎᕆᐊᓕᖕᓂᑦ ᐊᑎᓕᐅᖅᑕᐅᓂᐊᕐᓗᑎᒃ 

ᓂᕈᐊᖅᑏᑦ ᐊᑎᖏᓐᓄᑦ: 

ᓂᕈᐊᕈᖕᓇᖅᑐᑦ ᐊᑎᖏᓐᓄᐊᕐᓂᐊᕐᓗᓂ ᑕᑕᑎᕆᐊᓕᒃ: ᓂᕈᐊᖅᑏᑦ ᑕᑕᑎᕆᖃᑦᑕᖅᑐᑦ 

ᐊᑎᓕᐅᕐᓂᐊᕐᓗᓂ ᑕᑕᑎᕆᐊᓕᖕᒥᑦ ᐊᑎᖏᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᖏᑉᐸᑕ. 

ᐊᓯᐊᙳᖅᓯᓂᐊᕐᓗᓂ ᐅᕝᕙᓘᓐᓃᑦ ᐋᖅᕿᒋᐊᖅᓯᓂᐊᕐᓗᓂ ᑕᑕᑎᕆᐊᓕᒃ: ᓂᕈᐊᖅᑏᑦ 

ᑕᑕᑎᖃᑦᑕᖅᑕᖓ ᐊᒻᒪᓗ ᐊᑎᓕᐅᖅᖢᒍ ᐊᓯᐊᙳᖅᓯᓂᐊᕐᓗᓂ ᐊᒻᒪᓗ ᐋᖅᕿᒋᐊᖅᓯᓂᐊᕐᓗᓂ 

ᑕᑕᑎᕆᐊᓕᒃ ᐊᑎᖓᑦ ᑐᑭᓱᐅᒪᔾᔪᑎᖏᓪᓗ ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑐᑦ 

ᐊᓯᐊᙳᕆᐊᖃᖅᐸᑕ. 

ᓂᕈᐊᖅᑏᑦ ᖃᐅᔨᒪᔭᕆᐊᖃᖅᑕᖓᑦ ᐊᖏᕐᕋᖓᓐᓄᑦ ᑐᕌᕈᑎᖓᑦ, ᐊᒻᒪᓗ ᑎᑎᖅᖃᑎᒍᑦ 

ᑐᕌᕈᑎᖓᑦ. ᑐᓂᓯᔭᕆᐊᖃᕐᓂᐊᖅᑐᒃᓴᐅᔪᑎᑦ ᑭᓇᐅᓂᕐᒧᑦ ᓇᓗᓇᐃᒃᑯᑕᕐᒥᑦ ᓂᕈᐊᖅᑎᑦᑎᓂᕐᒧᑦ 

ᐱᓕᕆᔨᐅᑉ ᖃᐅᔨᒪᙱᑉᐹᑎᑦ. 

ᑕᑯᑎᑦᑕᕆᐊᖃᕈᖕᓂ ᑭᓇᐅᓂᕐᒧᑦ ᓇᓗᓇᐃᒃᑯᑏᑦ ᐊᑕᐅᓯᕐᒥᑦ ᓇᓗᓇᐃᒃᑯᑕᕐᒥᑦ ᑕᑯᒃᓴᐅᓗᓂ 

ᐊᑏᑦ, ᒫᓐᓇ ᑐᕌᕈᑎᒋᔭᐃᑦ, ᐊᒻᒪᓗ ᐊᑎᓕᐅᖅᓯᒪᓗᓂ ᐅᕝᕙᓘᓐᓃᑦ ᒪᕐᕉᖕᓂᑦ ᓇᓗᓇᐃᒃᑯᑕᓂᑦ, 

ᐊᑕᐅᓯᖅ ᑕᑯᒃᓴᐅᓗᓂ ᐊᑏᑦ ᐊᒻᒪᓗ ᐊᑎᓕᐅᖅᓯᒪᓗᒍ ᐊᒻᒪᓗ ᑕᑯᒃᓴᐅᔪᖃᖅᑐᒥᒃ ᐊᑎᕐᓂᑦ 

ᐊᒻᒪᓗ ᑐᕌᕈᑎᖕᓂᑦ.  

ᐆᒃᑑᑏᑦ ᑭᓇᐅᓂᕐᒧᑦ ᓇᓗᓇᐃᒃᑯᑕᒧᑦ ᐊᑎᖃᖅᖢᓂ, ᑐᕌᕈᑎᒥᑦ ᐊᒻᒪᓗ ᐊᑎᓕᐅᖅᓯᒪᑉᓗᓂ: 

➢ ᐊᖁᒃᑎᐅᓂᕐᒧᑦ ᓚᐃᓴᓐᓯ 

➢ ᓄᓇᒃᑰᕈᑎᒧᑦ ᐊᑎᓕᐅᖅᓯᒪᔪᖅ 

➢ ᓄᓇᕗᒻᒥ ᒐᕙᒪᒃᑯᓐᓂᑦ ᑭᓇᐅᓂᕐᒧᑦ ᓇᓗᓇᐃᒃᑯᑕᖅ 

ᐆᒃᑑᑏᑦ ᑭᓇᐅᓂᕐᒧᑦ ᓇᓗᓇᐃᒃᑯᑕᒧᑦ ᐊᑎᖃᖅᖢᓂ ᐊᒻᒪᓗ ᐊᑎᓕᐅᖅᓯᒪᑉᓗᓂ: 

➢ ᓄᓇᕗᑦ ᑐᙵᕕᒃᑯᓐᓂᑦ ᐃᓚᐅᖃᑕᐅᓂᕐᒧᑦ ᐊᐅᒃᑕᔫᖅ 

➢ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ ᓇᓪᓕᐅᒃᑯᒫᒧᑦ ᐊᐅᒃᑕᔫᖅ 

➢ ᓄᓇᐅᑉ ᐊᓯᐊᓄᙵᐅᔾᔪᑎ 

➢ ᓄᓇᓕᖕᒥᐅᑕᐅᓂᕐᒧᑦ ᐊᐅᒃᑕᔫᖅ 

➢ ᐃᓐᓇᐅᓂᕐᒧᑦ ᐊᐅᒃᑕᔫᖅ 

➢ ᓲᓱᓪ ᐃᓐᓲᕋᓐᓰᑦ 

➢ ᑮᓇᐅᔭᒃᑯᕕᖕᒥᑦ ᐅᕝᕙᓘᓐᓃᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᐅᒃᑕᔫᖅ 

➢ ᐅᖃᓕᒫᒐᖃᕐᕕᖕᒧᑦ ᐊᐅᒃᑕᔫᖅ 

➢ ᐃᓕᓐᓂᐊᖅᑎᐅᓂᕐᒧᑦ ᐊᐅᒃᑕᔫᖅ 

ᐆᒃᑑᑏᑦ ᑭᓇᐅᓂᕐᒧᑦ ᓇᓗᓇᐃᒃᑯᑕᐃᑦ ᐊᑎᖃᖅᖢᓂ ᐊᒻᒪᓗ ᑐᕌᕈᑎᖃᖅᖢᓂ: 

➢ ᐆᒻᒪᖅᖁᑎᓕᕆᔨᓂᑦ ᐊᑭᓕᒐᒃᓴᖅ 

➢ ᓄᓇᒥᑦ ᐊᑐᖅᑐᐊᕐᓂᕐᒧᑦ 

➢ ᓄᓇᒧᑦ ᑖᒃᓰᔭᐃᔭᐅᑎ  

ᓂᕈᐊᕈᖕᓇᖅᑐᑦ ᐊᑎᖏᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᐊᕆᖃᑦᑕᖅᑕᖏᑦ ᓂᕈᐊᕈᖕᓇᖅᑐᑦ ᐊᑎᖏᑦ ᑕᒡᕙᓃᑦᑐᑦ 

ᐊᑎᓕᐅᖅᓯᒪᔪᓗᒃᑖᑦ ᓂᕈᐊᖅᑏᑦ ᐊᑐᓂ ᑭᒡᒐᖅᑐᖅᑕᐅᕝᕕᖕᓄᑦ. ᓂᕈᐊᕈᖕᓇᖅᑐᑦ ᐊᑎᖏᓐᓂᑦ 

ᑕᑯᒃᓴᐅᔪᑦ ᓂᕈᐊᖅᑎᐅᑉ ᐊᑎᖓ, ᑎᑎᖅᖃᑎᒍᑦ ᑐᕌᕈᑎᖓ, ᐊᒻᒪᓗ ᐊᖏᕐᕋᖓᓄᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑕᖓ ᓂᕈᐊᕈᖕᓇᖅᑐᑦ ᐊᑎᖏᑦ ᖃᐅᔨᒪᓂᐊᕐᓗᒋᑦ ᑭᑐᑦ 

ᓂᕈᐊᓚᐅᕐᒪᖔᑕ ᓂᕈᐊᖅᑎᑦᑎᓂᕐᒥᑦ. ᐊᑐᖃᑦᑕᖅᑕᖏᑦ ᓂᕈᐊᕈᖕᓇᖅᑐᑦ ᐊᑎᖏᑦ 

ᓂᕈᐊᖅᑎᑦᑎᓂᖃᖅᑎᓪᓗᒋᑐᐃᓐᓇᖅ, ᐊᒻᒪᓗ ᑐᑭᓯᐅᒪᔾᔪᑎᖏᑦ ᑐᖅᖂᒪᔭᐅᑦᑎᐊᖃᑦᑕᖅᑐᑦ. 

ᑭᓇᒥᐊᒧᑦ ᐊᑐᖅᑕᐅᖃᑦᑕᙱᑦᑐᑦ ᓂᕈᐊᕈᖕᓇᖅᑐᑦ ᐊᑎᖏᑦ ᐃᖅᖃᖅᑐᐃᕝᕕᖕᒥᑦ ᑐᓵᓂᐊᖅᑐᓄᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᕈᖕᓇᖅᑕᖏᑦ ᑐᑭᓯᐅᒪᔾᔪᑏᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑐᑦ 

ᓄᓇᕗᒻᒥᑦ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᖅᐸᑕ. 

ᐱᒋᐊᓵᖅᑎᓪᓗᒋᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐊᐅᓪᓚᖅᑎᑦᑎᖃᑦᑕᖅᑐᑦ ᐊᔾᔨᖓᓂᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ ᓂᕈᐊᖅᑐᓕᕆᔨᓄᑦ ᐊᑐᓂ 

ᑭᒡᒐᖅᑐᖅᑕᐅᕝᕕᖕᓂᑦ. ᓂᕈᐊᖅᑏᑦ ᖃᐅᔨᒋᐊᕆᐊᖃᖅᑐᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ 

ᑐᑭᓯᐅᒪᔾᔪᑎᖏᑦ ᑎᑎᕋᖅᓯᒪᔪᑦ ᓇᓚᐅᑦᑎᓯᒪᒐᓗᐊᕐᒪᖔᑕ. 

ᑭᖑᓪᓕᖅᐹᒃᑯᑦ ᓂᕈᐊᕈᖕᓇᖅᑐᑦ ᐊᑎᖏᑦ 

ᑭᖑᓪᓕᖅᐹᒃᑯᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ ᐃᓚᐅᔪᑦ ᐊᑎᖏᑦ ᐃᓄᐃᑦ ᐊᑎᓕᐅᓚᐅᖅᑐᑦ 

ᓂᕈᐊᕆᐊᖅᑐᕐᒪᑕ.  ᐱᑕᖃᕐᒥᔪᑦ ᓂᕈᐊᖅᑎᓪᓗᒋᑦ ᐊᓯᖏᓐᓂᑦ ᐊᓯᐊᙳᖅᑕᐅᔪᓂᒃ 

ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ. 

ᓂᕈᐊᖅᑎᒧᑦ ᑐᑭᓯᐅᒪᔾᔪᑎᖃᖅᑐᖅᐊᓕᓚᔪᖅ 

ᓂᕈᐊᖅᑎᓗᒃᑖᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑐᑦ ᑎᑎᖅᖃᑎᒍᑦ ᑎᑭᕝᕕᐅᖃᑦᑕᖅᑐᑦ ᓂᕈᐊᖅᑎᒧᑦ 

ᑐᑭᓯᐅᒪᔾᔪᑎᖃᖅᑐᖅᐊᓕᓚᔪᒥᑦ, ᑕᑯᒃᓴᐅᑎᑦᑎᔪᖅ: 

➢ ᓂᕈᐊᖅᑎᐅᑉ ᐊᑎᖓᓂᑦ ᐊᒻᒪᓗ ᑐᕌᕈᑎᖓᓂᑦ. 

➢ ᓂᕈᐊᖅᑎᐅᑉ ᑭᒡᒐᖅᑐᖅᑕᐃᕝᕕᖓᓂᑦ. 

➢ ᓇᒧᑦ ᐊᒻᒪᓗ ᖃᖓ ᓂᕈᐊᕆᐊᖅᑐᕐᓂᐊᕐᒪᖔᑕ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᓇᒧᑦ ᐊᒻᒪᓗ ᖃᖓ ᓂᕈᐊᕆᐊᖅᑐᕐᓂᐊᕐᒪᖔᑕ ᓂᕈᐊᖅᐸᒌᕐᓇᒥᑦ. 

➢ ᐊᓯᖏᑦ ᐊᑐᖅᑕᐅᔪᖕᓇᖅᑐᑦ ᓂᕈᐊᕐᓂᐊᕐᓗᓂ ᓂᕈᐊᕐᓂᖅ ᐊᔪᕈᕕᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᐊᑭᖃᙱᑦᑐᖅ ᐅᖃᓘᑎᒧᑦ ᓈᓴᐅᑎ ᐅᖃᓗᒡᕕᐅᔪᖕᓇᖅᑐᓂᒃ ᑐᑭᓯᐅᒪᔾᔪᑎᒃᑲᓐᓂᕐᓂᑦ 

ᐱᔪᒪᓗᓂ. 

ᓂᕈᐊᖅᑏᑦ ᖃᐅᔨᒋᐊᕆᐊᖃᖅᑕᖓᑦ ᓂᕈᐊᖅᑎᒧᑦ ᑐᑭᓯᐅᒪᔾᔪᑎᖃᖅᑐᖅᐊᓕᓚᔪᖓᑦ ᐃᓗᐊᓃᑦᑐᑦ 

ᓇᓚᐅᑦᑎᓯᒪᖕᒪᖔᑕ. ᓄᑖᙳᖅᑎᕈᖕᓇᖅᑕᐃᑦ ᐃᓕᖕᓅᖓᔪᑦ ᑐᑭᓯᐅᒪᔾᔪᑏᑦ ᖃᕆᑕᐅᔭᒃᑯᑦ, 

ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ ᐅᕝᕙᓘᓐᓃᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓂᑦ 

ᐊᓯᐊᙳᕐᓂᐊᕐᓗᒋᑦ ᑐᑭᓯᐅᒪᔾᔪᑏᑦ. ᓂᕈᐊᖅᑎᒧᑦ ᑐᑭᓯᐅᒪᔾᔪᑎᖃᖅᑐᖅ ᐊᓕᓚᔫᑏᑦ ᐱᓯᒪᓗᒍ 

ᐊᒻᒪᓗ ᓇᒃᓴᕐᓗᒍ ᓂᕈᐊᕆᐊᖅᑐᕈᕕᑦ. 

ᓂᕈᐊᕐᓂᖅ 

ᓂᕈᐊᖅᑏᑦ ᓇᓗᓇᐃᖅᓯᓗᑎᒃ ᓂᕈᐊᕈᒪᔭᖓᓐᓂᒃ ᓂᕈᐊᕆᐊᖅᑐᖅᐸᑕ. ᑎᑎᕋᕐᓗᑎᒃ X-ᒥᑦ 

ᓴᓂᐊᓄᑦ ᐊᑎᖓᑕ ᓂᕈᐊᒐᒃᓴᐅᑉ ᒪᓕᒐᓕᐅᖅᑎᙳᖁᔭᖓᑦ ᒪᓕᒐᓕᐅᕐᕕᖕᒧᑦ 

ᑭᒡᒐᖅᑐᖅᑕᐅᕝᕕᖓᓐᓄᑦ. 

ᒪᓕᒐᓕᐅᖅᑎ ᑭᒡᒐᖅᑐᐃᖃᑦᑕᖅᑐᖅ ᐃᓄᓗᒃᑖᓂᒃ ᑭᒡᒐᖅᑐᖅᑕᐅᕝᕕᖓᓂᑦ. ᐊᑐᓂ ᓂᕈᐊᕐᓂᐅᔪᑦ 

ᐱᒻᒪᕆᐅᔪᑦ. ᑭᓇᑐᐃᓐᓇᖅ ᐊᔭᐅᖅᑐᐃᓂᖅ ᐃᓄᖕᒥᑦ ᖃᓄᖅ ᓂᕈᐊᖁᔨᓗᓂ ᐊᔪᖅᑐᖅ. ᐃᓄᐃᑦ 

ᐱᔪᖕᓇᐅᑎᖃᖅᑐᖅ ᓂᕈᐊᕈᖕᓇᕐᓂᕐᒧᑦ, ᐊᒻᒪᓗ ᐃᓱᒪᖅᓱᖅᑐᑦ ᓂᕈᐊᕈᒪᒍᑎᒃ 

ᓂᕈᐊᕈᒪᙱᒃᑯᑎᒡᓘᓐᓃᑦ ᐊᒻᒪᓗ ᖃᓄᖅ ᓂᕈᐊᕐᓂᐊᕐᒪᖔᑕ. 

ᐃᓚᖏᑦ ᐃᓄᐃᑦ ᐱᓕᕆᑐᐃᓐᓇᕆᐊᓖᑦ ᐃᑲᕐᕋᓂᑦ ᓂᕈᐊᕆᐊᖅᑐᕐᕕᒃ ᐅᒃᑯᐃᙶᕐᓂᕆᔭᖓᓂᑦ. 

ᐱᔭᕆᐊᖃᖅᐸᑦ, ᐱᓕᕆᑎᑦᑎᔩᑦ ᑐᓂᓯᓯᒪᔭᕆᐊᖃᖅᑐᑦ ᒪᕐᕉᒃ ᐃᑲᕐᕌᖕᓄᑦ ᑎᑭᓪᓗᒍ 

ᐱᓕᕆᙱᓚᐅᐱᓪᓚᒡᓗᑎᒃ ᓂᕈᐊᕐᓂᐊᕐᓗᑎᒃ. ᐱᓕᕆᑎᑦᑎᔪᖅ ᓂᕈᐊᕐᓂᐊᖅᑕᖓ ᖃᐅᔨᓴᐅᑎᒥᑦ 

ᖃᖓᐅᓂᐊᕐᓂᖓᓂᑦ. ᓂᕈᐊᖅᑏᑦ ᐱᓕᕆᖃᑦᑕᖅᑐᑦ 8:30-ᒥᑦ 5-ᒧᑦ 

ᓄᖅᖃᖓᓚᐅᐱᓪᓚᒋᐊᖃᙱᑦᑐᑦ ᐱᓕᕆᕝᕕᖓᓐᓂᑦ ᓂᕈᐊᕐᓂᐊᕐᓗᑎᒃ. 

ᐊᑐᓂ ᓂᕈᐊᖅᑏᑦ ᐊᑕᐅᓰᕐᓗᑎᒃ ᓂᕈᐊᖃᑦᑕᖅᑐᑦ ᓂᕈᐊᖅᑎᑦᑎᓂᕐᒥᑦ. ᓄᓇᕗᒻᒥᐅᑕᐃᑦ 

ᐊᑐᕈᖕᓇᖅᑐᑦ ᐊᒥᓱᓂᒃ ᐊᑐᖅᑕᐅᓲᓂᒃ ᓂᕈᐊᕐᓂᐊᕐᓗᑎᒃ. ᓂᕈᐊᖅᑏᑦ ᓂᕈᐊᕈᒪᔪᑦ 

ᓂᕈᐊᕈᖕᓇᖅᑐᑦ ᓈᒻᒪᒋᓛᕆᔭᖏᓐᓂᑦ. 

ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᕐᓂᖅ 

ᐊᔪᙱᑦᑐᓄᑦ ᓂᕈᐊᖅᑎᓄᑦ. ᓂᕈᐊᕐᓗᑎᒃ ᓂᕈᐊᕆᐊᖅᑐᕐᕕᖕᒥᑦ ᐊᑐᓂ ᑭᒡᒐᖅᑐᖅᑕᐅᕝᕕᖕᓂᑦ. 

➢ 9-ᒥᑦ ᐅᑉᓛᒃᑯᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ 

ᓂᕈᐊᕐᓗᓂ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ 

ᐊᔪᙱᑦᑐᑦ ᓂᕈᐊᖅᑎᓄᑦ ᓂᕈᐊᕈᖕᓇᖅᑐᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ 

ᑭᒡᒐᖅᑐᖅᑕᐅᕝᕕᖓᓐᓂᑦ. 

➢ 12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

➢ ᐱᒋᐊᖃᑦᑕᖅᑐᖅ 14 ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᓂᑦ; ᐃᓱᓕᖦᖢᓂ ᓯᑕᒪᐃᑦ 

ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᓂᕈᐊᖅᐸᒌᕐᓇᖅ 

ᐊᔪᙱᑦᑐᓄᑦ ᓂᕈᐊᖅᑎᓄᑦ ᓄᓇᓕᖕᒥᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ ᐱᑕᖃᙱᑦᑐᒥᑦ. 

➢ 12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

➢ 7 ᐅᑉᓗᓂ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᐅᕐᓂᒍᑎᔪᖕᓇᖅᑐᖅ ᓂᕈᐊᕐᕕᒃ  

ᐃᓄᖕᓄᑦ ᓂᕈᐊᕆᐊᖅᑐᕐᕕᖕᒧᙵᐅᓂᖅ ᐊᔪᖅᑐᓄᑦ. ᓂᕈᐊᕐᕕᒃ ᓂᕈᐊᖅᑎᐅᑉ 

ᐊᖏᕐᕋᖓᓄᙵᐅᓗᓂ. 

➢ 9-ᒥᑦ ᐅᑉᓛᒃᑯᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

➢ 7 ᐅᑉᓗᓂ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᐊᔾᔨᐅᖏᑦᑐᖅ ᑎᑎᖅᖃᑎᒎᕆᐊᓕᒃ ᓂᕈᐊᕈᑎ 

ᓂᕈᐊᖅᑏᑦ ᐊᖏᕐᕋᐅᒪᙱᓚᐅᐱᓪᓚᒃᑐᑦ: ᐃᓕᓐᓂᐊᖅᑏᑦ, ᑎᒍᔭᐅᓯᒪᔪᑦ, ᐊᓯᖏᓪᓗ. 

➢ ᑐᒃᓯᕋᐅᓯᐅᕆᐊᖃᖅᑐᑦ ᐊᔾᔨᐅᖏᑦᑐᖅ ᓂᕈᐊᕈᑎᒧᑦ ᐊᑐᖅᑐᓂᒃ ᐱᓂᐊᕐᓗᑎᒃ ᓄᓇᕗᒻᒥ 

ᓂᕆᐊᖅᑐᓕᕆᔨᒃᑯᓐᓂᑦ ᑭᒡᓕᒋᔭᐅᔪᖅ ᐱᔭᐅᓯᒪᔭᕆᐊᖃᕐᓂᕐᒧᑦ ᖄᖏᐅᑎᓚᐅᖏᓐᓂᖓᓂᑦ. 

➢ ᓂᕈᐊᕈᑏᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᐊᕆᐊᖃᖅᑐᑦ ᑲᖏᖅᖠᓂᕐᒥᑦ 5-ᒥᑦ ᐅᓐᓄᒃᓴᑯᑦ 

ᑭᕙᓪᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᑭᓇᑐᐃᓐᓇᖅ ᓂᕈᐊᖅᑎ ᐊᐅᓪᓚᖅᑎᑦᑎᕝᕕᐅᔪᖅ ᐊᔾᔨᐅᖏᑦᑐᖅ ᓂᕈᐊᕈᑎᒥᑦ ᐊᓯᐊᒍᑦ 

ᓂᕈᐊᕐᓂᖅ ᐊᔪᖅᑐᖅ, ᑎᑎᖅᖃᑎᒍᑦ ᐊᐅᓪᓚᖅᑎᙱᒃᑲᓗᐊᖅᐸᒍ ᓂᕈᐊᕈᑎ. 

ᓂᕈᐊᕐᓗᓂ ᑐᐊᕕᓇᖅᑐᒃᑯᑦ 

ᓂᕈᐊᖅᑎ ᐅᖃᓘᑎᒃᑯᑦ ᓂᕈᐊᕈᖕᓇᖅᑐᖅ ᐅᑯᓄᙵ ᑎᑭᐅᑎᓯᒪᒍᓂ: 

➢ ᓂᕈᐊᕆᐊᖅᑐᕐᕕᖕᒧᐊᕐᓂᖅ ᐊᔪᖅᐸᑕ ᓂᕈᐊᕐᓇᐅᑉ ᐅᑉᓗᖓᓂᑦ 

➢ ᓂᕆᐅᓇᙱᑦᑐᒃᑯᑦ ᓄᓇᓕᖕᒥᖕᓂᑦ ᐊᐅᓪᓚᕆᐊᖃᓚᐅᕐᒪᑕ. 

➢ ᐊᓯᐊᒍᑦ ᓂᕈᐊᕐᓂᖅ ᐊᔪᓚᐅᕐᒪᑕ ᐅᖓᓯᒃᑐᒥᑦ ᐃᓂᐅᔪᒧᙵᐅᖅᖄᖅᑎᓐᓇᒋᑦ. 

ᐃᑲᔪᕐᓂᐊᕐᓗᓂ ᐊᓯᐊᓂᑦ ᓂᕈᐊᖅᑎᒥᑦ 

ᓂᕈᐊᖅᑐᓕᕆᔨᐅᑉ ᑐᖏᓕᖓ ᐃᑲᔪᕈᖕᓇᖅᑐᖅ ᓂᕈᐊᕐᓂᐊᕐᓗᑎᑦ ᐃᑲᔪᖅᑕᐅᔭᕆᐊᖃᖅᐸᑕ. 

ᓂᕈᐊᖅᑏᑦ ᐱᖃᑎᖃᕈᖕᓇᕐᒥᔪᑦ ᐱᖃᓐᓈᖓᓂᑦ ᐅᕝᕙᓘᓐᓃᑦ ᐃᓚᖓᓂᑦ ᐃᑲᔪᕐᓂᐊᖅᑐᒥᑦ. ᐃᓄᒃ 

ᐃᑲᔪᖅᑐᖅ ᓂᕈᐊᖅᑐᒥᑦ, ᐱᓂᐊᕐᓂᕋᕐᓂᖃᕆᐊᖃᖅᑐᖅ ᓯᑕᒪᓂᑦ: 

➢ ᓇᓗᓇᐃᕐᓗᒍ ᓂᕈᐊᕈᑎ ᓂᕈᐊᖅᑎᐅᑉ ᐃᑲᔪᖅᑕᖓᑕ ᐱᖁᔭᖓᓂᑦ. 

➢ ᖃᓄᖅ ᓂᕈᐊᖁᓗᒍ ᐅᖃᐅᑎᑦᑕᐃᓕᓗᒍ ᐃᑲᔪᖅᑕᖓ ᓂᕈᐊᕈᑎᑉᓗᒍ. 

➢ ᐊᓯᐊᓂᒃ ᓂᕈᐊᖅᑎᒥᒃ ᐃᑲᔪᙱᓪᓗᓂ ᓂᕈᐊᕐᓂᐊᖅᑎᓪᓗᒍ. 

ᓂᕈᐊᖅᑏᑦ ᓂᕈᐊᕆᐊᖅᑐᕐᕕᖕᒧᐊᕐᓂᖅ ᐊᔪᖅᑐᑦ 

ᓂᕈᐊᖅᑎᒥᑦ ᓂᕈᐊᕆᐊᖅᑐᕐᕕᖕᒧᐊᕐᓂᖅ ᐊᔪᖅᐸᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ 

ᓯᓚᒧᐊᕈᖕᓇᖅᑐᖅ ᓂᕈᐊᕆᐊᖅᑐᕐᕕᐅᑉ ᓂᕈᐊᖅᑎᓐᓂᐊᕐᓗᒍ ᐃᓄᒃ. ᓂᕈᐊᖅᑐᓕᕆᔨᐅᑉ 

ᑐᖏᓕᖓᑕ ᓄᖅᖃᖅᑎᓚᐅᐱᓪᓚᒡᓗᓂᐅᒃ ᓂᕈᐊᕐᓂᖅ ᓂᕈᐊᕆᐊᖅᑐᕐᕕᖕᒥᑦ. ᓂᕈᐊᕐᕕᒃ 

ᓯᓚᒧᐊᕈᑎᑉᓗᒍ ᓂᕈᐊᖅᑎ ᓂᕈᐊᖅᑎᓐᓂᐊᕐᓗᒍ. 

ᐱᒻᒪᕆᐅᔪᑦ ᒪᓕᒐᐃᑦ ᓂᕈᐊᕐᓂᐊᕐᓗᓂ 

ᓂᕈᐊᖅᑎᓪᓗᒋᑦ, ᓂᕈᐊᖅᑏᑦ, ᓂᕈᐊᒐᒃᓴᐃᑦ, ᐊᒻᒪᓗ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ 

ᒪᓕᒋᐊᖃᖅᑕᖏᑦ  

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 

ᒪᓕᒐᐃᑦ ᑭᑐᓗᒃᑖᓄᑦ ᒪᓕᒃᑕᐅᔭᕆᐊᖃᖅᑐᑦ ᓂᕈᐊᕆᐊᖅᑐᕐᕕᖕᒥᑦ. 

➢ ᑭᓇᑐᐃᓐᓇᖅ ᐃᓚᐅᖏᖦᖢᑎᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐅᖃᓘᑎᓂᒃ 

ᐊᑐᕆᐊᖃᙱᑦᑐᑦ, ᐊᔾᔨᓕᐅᕈᑎᓂᑦ, ᓈᓚᐅᑎᓂᒃ, ᐊᓯᖏᓐᓂᓪᓘᓐᓃᑦ ᓂᐱᓕᐅᕆᔪᓂᒃ 

ᐅᖃᖃᑦᑕᐅᑎᔾᔪᑎᓂᒡᓘᓐᓃᑦ ᓂᕈᐊᕆᐊᖅᑐᕐᕕᖕᒥᑦ. 

➢ ᑭᑐᓗᒃᑖᑦ ᖃᒥᑦᑎᔭᕆᐊᖃᖅᑐᑦ ᐅᖃᓘᑎᐊᓛᖏᓐᓂᑦ ᐃᓗᐊᓃᑎᓪᓗᒋᑦ ᓂᕈᐊᕆᐊᖅᑐᕐᕕᖕᒥᑦ. 

➢ ᑭᓇᑐᐃᓐᓇᖅ ᐱᔫᒥᓵᕆᓂᕐᒧᑦ ᐊᑐᖅᑐᓂᒃ ᓄᓇᒧᐊᖅᓯᔭᕆᐊᖃᙱᑦᑐᖅ ᐅᕝᕙᓘᓐᓃᑦ 

ᐃᒡᓗᕐᔪᐊᕐᒧᑦ ᓂᕈᐊᕆᐊᖅᑐᕐᕕᖃᖅᑐᒧᑦ. 

➢ ᑭᓇᑐᐃᓐᓇᖅ ᐊᑐᕆᐊᖃᙱᑦᑐᖅ, ᑕᑯᒃᓴᐅᑎᑦᑎᓗᓂᓘᓐᓃᑦ ᐱᔫᒥᓵᕆᓂᕐᒧᑦ ᓯᐊᕉᑎᓂᑦ, 

ᓇᓴᕐᓂᑦ, ᐊᑎᒋᓂᑦ, ᐊᓯᖏᓐᓂᓪᓘᓐᓃᑦ ᐊᑐᖅᑕᐅᔪᓂᑦ ᓂᕈᐊᕆᐊᖅᑐᕐᕕᖕᒥᑦ. 

➢ ᑭᓇᑐᐃᓐᓇ ᓇᖏᑐᐃᓐᓇᕆᐊᖃᙱᑦᑐᖅ 10 ᒦᑕᓂᒃ ᖃᓂᑎᒋᓗᓂ ᓂᕈᐊᕆᐊᖅᑐᕐᕕᐅᑉ. 

➢ ᓂᕈᐊᖅᑏᑦ ᓂᕈᐊᕐᓗᑎᒃ ᐊᒻᒪᓗ ᐊᓂᑲᐅᑎᒋᔭᕆᐊᖃᖅᑐᑦ. ᓂᕈᐊᕆᐊᖅᑐᕐᕕᖕᒦᑐᐃᓐᓇᕐᓂᖅ 

ᐊᔪᖅᑐᑦ ᑕᐅᑐᒡᓗᑎᒃ ᓂᕈᐊᖅᑐᓂᑦ. 

➢ ᓂᕈᐊᖅᑎᓗᒃᑖᑦ ᐊᑕᐅᓰᕐᓗᑎᒃ ᓂᕈᐊᖃᑦᑕᖅᑐᑦ ᓂᕈᐊᖅᑎᑦᑎᓂᕐᒥᑦ. 

➢ ᑭᓇᑐᐃᓐᓇᖅ ᐊᔭᐅᖅᑐᐃᔭᕆᐊᖃᙱᑦᑐᖅ ᑭᓇᒧᑦ ᓂᕈᐊᖁᔨᓗᑎᒃ. ᓂᕈᐊᕐᓂᖅ ᐊᓯᒧᑦ 

ᖃᐅᔨᑎᑦᑎᔾᔪᑕᐅᖃᑦᑕᙱᑦᑐᖅ. 

➢ ᐊᔾᔨᐅᖏᑦᑐᑦ ᒪᓕᒐᐃᑦ ᓂᕈᐊᒐᒃᓴᓄᑦ ᐊᒻᒪᓗ ᑭᒡᒐᖅᑐᖅᑎᖏᓐᓄᑦ. 

➢ ᓂᕈᐊᒐᒃᓴᖅ ᐅᕝᕙᓘᓐᓃᑦ ᑭᒡᒐᖅᑐᖅᑎ ᐊᑐᓂ ᓂᕈᐊᒐᒃᓴᐅᔪᓄᑦ ᐊᑕᐅᓯᐅᖃᑦᑕᕐᓗᑎᒃ, ᐊᑐᓂ 

ᓂᕈᐊᕆᐊᖅᑐᕐᕕᖕᓂᑦ. ᑭᒡᒐᖅᑐᖅᑎ ᓇᒃᓴᕆᐊᖃᖅᑐᖅ ᐊᖏᖅᑕᐅᓯᒪᔪᒥᒃ ᓂᕈᐊᒐᒃᓴᒧᑦ 

ᐅᕝᕙᓘᓐᓃᑦ ᑮᓇᐅᔭᓕᕆᔨᒧᑦ ᐊᑎᓕᐅᖅᑕᐅᓯᒪᓗᓂ. 

ᓂᕈᐊᒐᒃᓴᖅ ᐅᕝᕙᓘᓐᓃᑦ ᑭᒡᒐᖅᑐᖅᑎᐅᔪᑦ ᑕᐅᑐᒍᖕᓇᖅᑐᑦ ᓂᕈᐊᖅᑐᓂᑦ ᐊᒻᒪᓗ 

ᐃᒪᓐᓇᐃᓪᓗᑎᒃ: 

➢ ᐃᒃᐱᒍᓱᒡᕕᖃᐃᓐᓇᕐᓗᑎᒃ ᐊᒻᒪᓗ ᐃᖢᐃᓗᑕᐅᖏᓪᓗᑎᒃ ᓂᕈᐊᖅᑎᓄᑦ ᐊᒻᒪᓗ 

ᓂᕈᐊᖅᑐᓕᕆᓂᕐᒥᑦ ᐱᓕᕆᔨᓄᑦ. 

➢ ᑐᑭᓯᐅᒪᔾᔪᑎᓂᒃ ᐱᓗᑎᒃ ᓂᕈᐊᖅᑐᑦ ᑎᑎᕋᐃᕝᕕᖓᓂᑦ ᓂᕈᐊᖅᑎᓪᓗᒋᑦ ᐊᒻᒪᓗ 

ᑐᓂᐅᑎᒋᓗᒋᑦ. 

➢ ᓂᕈᐊᕆᐊᖅᑐᕐᕕᖕᒥᑦ ᐊᓂᔭᕆᐊᖃᖅᑐᑦ ᐅᖃᓗᒡᕕᐅᒍᑎᒃ ᐅᕝᕙᓘᓐᓃᑦ ᐅᖃᓗᖕᓂᐊᕈᑎᒃ 

ᑭᓇᑐᐃᓐᓇᒧᑦ ᑐᓂᓯᓂᐊᕐᓗᑎᒃ ᑐᑭᓯᐅᒪᔾᔪᑎᓂᑦ. 

➢ ᓂᕈᐊᕆᐊᖅᑐᕐᕕᖕᒧᐊᕈᖕᓇᖅᑐᑦ 15 ᒥᓂᑦᓂᑦ ᐅᒃᑯᐃᖅᖄᖅᑎᓐᓇᒍ ᓂᕈᐊᕆᐊᖅᑐᕐᕕᒃ - 

ᑕᐅᑐᒡᓗᒋ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᓈᓴᐃᑎᓪᓗᒋᑦ ᐊᒻᒪᓗ ᐊᑎᓕᐅᕈᓯᖏᓐᓂᑦ 

ᑎᑎᕋᖅᑎᓪᓗᒋᑦ ᓂᕈᐊᕈᑎᓄᑦ, ᐊᒻᒪᓗ ᕿᒥᕐᕈᓗᒋᑦ ᓂᕈᐊᕈᑏᑦ ᐊᓯᖏᓪᓗᓂ ᐊᑐᖅᑕᐅᔪᑦ 

ᐊᓕᓚᔪᐃᑦ ᓂᕈᐊᕆᐊᖅᑐᕐᕕᖕᒥᑦ. 

➢ ᐊᐱᖅᓱᕈᖕᓇᖅᑐᑦ ᓂᕈᐊᖅᑎ ᑭᓇᐅᓂᖓᓄᑦ, ᓂᕈᐊᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ 

ᐊᑎᖏᓐᓃᒃᑲᓗᐊᖅᑎᓪᓗᒍ. ᓂᕈᐊᖅᑎᐅᑉ ᑕᑯᑎᑦᑕᕆᐊᖃᖅᑕᖓ ᑭᓇᐅᓂᖓᓄᑦ 

ᓇᓗᓇᐃᒃᑯᑎ ᐊᒻᒪᓗ ᓱᓕᕗᖔᕈᑎᓕᐅᕐᓗᑎᒃ ᐅᕝᕙᓘᓐᓃᑦ ᓇᓗᓇᐃᖅᓯᔾᔪᑎᒥᑦ. 

➢ ᑕᐅᑐᒍᖕᓇᖅᑐᑦ ᓂᕈᐊᖅᑐᓕᕆᔨᐅᑉ ᑐᖏᓕᖓᓂᑦ ᓈᓴᐃᑎᓪᓗᒍ ᓂᕈᐊᕈᑎᓂᑦ. 

➢ ᐊᖏᖃᑎᖃᙱᑦᑐᖕᓇᖅᑐᑦ ᓂᕈᐊᖅᑐᓕᕆᔨᐅᑉ ᑐᖏᓕᖓᓂᑦ ᓈᒻᒪᒃᓴᖅᐸᑦ ᐅᕝᕙᓘᓐᓃᑦ 

ᕿᐱᓗᒃᐸᑦ ᓂᕈᐊᕈᑎᒥᑦ. 

➢ ᓂᕈᐊᕆᐊᖅᑐᕐᕕᖕᒦᑦᑕᕆᐊᖃᖅᑐᑦ ᐃᓱᐊᓄᑦ ᐱᐊᓂᒡᓗᑎᒃ. ᐅᖃᓗᒃᑕᐃᓕᓗᑎᒃ ᐅᕝᕙᓘᓐᓃᑦ 

ᐅᖃᓗᒡᕕᐅᑦᑕᐃᓕᓗᑎᒃ ᐅᕝᕙᓘᓐᓃᑦ ᐅᖃᓘᑎᐊᓛᒃᑯᑦ ᑎᑎᕋᕐᕕᐅᑦᑕᐃᓕᓗᑎᒃ 

ᑎᑎᕋᕐᓗᑎᒡᓘᓐᓃᑦ ᑭᓯᐊᓂ ᓂᕈᐊᖅᑐᓕᕆᔨᐅᑉ ᑐᖏᓕᖓ ᐊᐅᓪᓚᖅᑎᐊᓂᒃᐸᖏᑦ 

ᖃᓄᐃᖓᓂᐅᔪᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

ᑭᓇ ᓵᓚᒃᓴᖅᐸ ᓂᕆᐊᖅᑐᓂ 

➢ ᓂᕈᐊᒐᒃᓴᖅ ᐊᒥᓲᓚᓄᑦ ᓂᕈᐊᖅᑕᐅᔪᖅ ᓵᓚᒃᓴᖅᑐᖅ. 

➢ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᓈᓴᖃᑦᑕᖅᑐᑦ ᑕᒪᕐᒥᓗᒃᑖᖅ ᓂᕈᐊᕈᑕᐅᔪᓂᑦ ᐊᑐᓂ 

ᑭᒡᒐᖅᑐᖅᑕᐅᕝᕕᖕᓂᑦ - ᓂᕈᐊᕈᑏᑦ ᓂᕈᐊᕐᓇᐅᑉ ᐅᑉᓗᖓᓂᑦ ᐊᒻᒪᓗ ᓂᕈᐊᕈᑕᐅᔪᑦ 

ᐊᓯᖏᑦᑎᒍᑦ. 

ᓈᓴᖅᑕᐅᓂᖏᑦ ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᕈᑕᐅᔪᑦ 

ᓂᕈᐊᕐᓇᐅᑉ ᐅᑉᓗᖓᓂᑦ, ᐊᑐᓂ ᓂᕈᐊᕆᐊᖅᑐᕐᕖᑦ ᓈᓴᐃᖃᑦᑕᖅᑐᑦ ᓂᕈᐊᕈᑎᖏᓐᓂᑦ. 

ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᑲᒪᒋᖃᑦᑕᖅᑕᖏᑦ ᓂᕈᐊᕈᑏᑦ. ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑏᑦ 

ᓈᓴᖅᑕᐅᔪᓂᒃ ᑎᑎᕋᖅᐸᓪᓕᐊᑉᓗᑎᒃ. ᓂᕈᐊᒐᒃᓴᐃᑦ ᐅᕝᕙᓘᓐᓃᑦ ᑭᒡᒐᖅᑐᖅᑎᖏᑦ 

ᑕᐅᑐᒍᖕᓇᖅᑐᑦ ᐊᒻᒪᓗ ᓈᓴᐃᖃᑕᐅᓗᑎᒃ. ᑕᐃᑲᓃᖏᑉᐸᑕ, ᒪᕐᕉᒃ ᓂᕈᐊᖅᑏᒃ 

ᑕᐅᑐᖃᑕᐅᔭᕆᐊᖃᖅᑐᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᓴᐃᑎᓪᓗᒍ. 

ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᐅᒃᑯᐃᕐᓗᓂᐅᒃ ᓂᕈᐊᕈᑎᓄᑦ ᐴᕆᔭᐅᔪᖅ ᐊᒻᒪᓗ ᓈᕕᖦᖢᓂᒋᑦ 

ᐋᓪᓕᕋᐅᔭᕐᒧᑦ. ᐅᒃᑯᐃᖅᖢᒋᑦ ᐊᑐᓂ ᓂᕈᐊᕈᑏᑦ ᐊᒻᒪᓗ ᑭᑐᓗᒃᑖᓄᑦ ᑕᑯᑎᖦᖢᒍ.  ᐅᖃᖅᖢᑎᒃ 

ᖃᓄᖅ ᓂᕈᐊᕈᑎ ᓇᓗᓇᐃᕐᕕᐅᓯᒪᖕᒪᖔᑦ.  ᐊᓯᐊᓄᑦ ᑲᑎᑉᐸᓪᓕᐊᑉᓗᒋᑦ ᐊᑐᓂ ᓂᕈᐊᒐᒃᓴᓄᑦ 

ᓂᕈᐊᖅᑕᐅᔪᑦ ᐊᒻᒪᓗ ᐊᓯᐊᓄᑦ ᕿᐱᓗᒃᑕᐅᔪᑦ ᓂᕈᐊᕈᑏᑦ. ᓂᕈᐊᖅᑐᓕᕆᔨᐅᑉ ᑐᖏᓕᖓ 

ᐊᓕᓚᔪᖃᖅᑐᖅ ᐆᒃᑑᑎᖃᖅᑐᓂᒃ ᕿᐱᓗᒃᑕᐅᔭᕆᐊᓕᖕᓄᑦ ᓂᕈᐊᕈᑎᓄᑦ. 

ᕿᐱᓗᒃᑕᐅᔪᑦ ᓂᕈᐊᕈᑏᑦ ᓈᓴᖅᑕᐅᖃᑦᑕᙱᑦᑐᑦ ᓂᕈᐊᖅᑎ ᐃᒪᓐᓇᐃᓚᐅᕐᓂᖓᓄᑦ: 

➢ ᐊᑐᖅᖢᓂ ᐊᑐᖅᑕᐅᖏᑦᑐᒥᑦ ᓂᕈᐊᕈᑎᒥᑦ. 

➢ ᓇᓗᓇᐃᖅᓯᙱᒻᒪᑦ. 

➢ ᓇᓗᓇᐃᖅᓯᑉᓗᓂ, ᑭᓯᐊᓂ ᓇᓗᓇᖅᖢᓂ ᓇᓕᐊᖕᓄᑦ ᓇᓗᓇᐃᖅᓯᓂᖓᓂᑦ. 

➢ ᓇᓗᓇᐃᖅᓯᑉᓗᓂ ᐃᓄᖕᒥᑦ ᓂᕈᐊᒐᒃᓴᐅᖏᑦᑐᒥᑦ. 

➢ ᓇᓗᓇᐃᖅᓯᑉᓗᓂ ᐊᑕᐅᓯᐅᖏᑦᑐᒥᑦ ᓂᕈᐊᒐᒃᓴᒥᑦ. 

➢ ᓇᓗᓇᐃᖅᖢᓂᐅᒃ ᓂᕈᐊᕈᑎ ᐃᓄᖕᓄᑦ ᖃᐅᔨᔭᐅᔪᖕᓇᖅᖢᓂ ᑭᓇ ᓂᕈᐊᖅᑎᐅᖕᒪᖔᑦ. 

ᐃᓛᓐᓂᒃᑯᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ ᐳᐃᒍᕈᖕᓇᖅᑐᖅ ᐊᑎᓕᐅᕈᓯᖓ ᑎᑎᕋᕐᓂᐊᕐᓗᓂᐅᒃ 

ᓂᕈᐊᕈᑎᒧᑦ ᐅᕝᕙᓘᓐᓃᑦ ᐊᑕᔪᖅ ᐲᕐᓂᐊᕐᓗᒍ. ᓇᓗᓇᙱᑉᐸᑦ ᓂᕈᐊᕈᑎ ᐊᑐᖅᑑᖕᒪᑦ, ᐊᑕᔪᖅ 

ᐲᕈᖕᓇᖅᑕᖓᑦ ᓈᓴᐃᑎᓪᓗᒋᑦ. 

ᓂᕈᐊᒐᒃᓴᖅ ᐅᕝᕙᓘᓐᓃᑦ ᑭᒡᒐᖅᑐᖅᑎᖓ ᕿᐱᓗᔪᒪᔪᖕᓇᖅᑐᑦ ᓂᕈᐊᕈᑎᒥᑦ ᓂᕈᐊᖅᑐᓕᕆᔨᐅᑉ 

ᑐᖏᓕᖓᑕ ᓈᓴᖅᑕᖓᓂᑦ. ᐅᕝᕙᓘᓐᓃᑦ ᓈᓴᖅᑕᐅᖁᓗᒍ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ 

ᕿᐱᓗᒃᑕᖓᓂᑦ. ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᑎᑎᕋᐅᓯᕆᓗᓂᐅᒃ ᓈᒻᒪᒃᓴᙱᓐᓂᖅ 

ᓂᕈᐊᖅᑐᓂᒃ ᑎᑎᕋᕐᕕᖕᒧᑦ ᐊᒻᒪᓗ ᐃᓱᒪᓕᐅᕐᓗᓂ ᓈᓴᖃᑕᐅᓂᐊᕐᓗᓂᐅᒃ ᐅᕝᕙᓘᓐᓃᑦ 

ᕿᐱᓗᖕᓂᐊᕐᓗᓂᐅᒃ ᓂᕈᐊᕈᑎ.  ᐃᓱᒪᓕᐊᖓᑦ ᑭᖑᓪᓕᖅᐹᒃᑰᖓᔪᖅ. 

ᑎᑎᖅᖃᖅ ᓂᕈᐊᕈᑕᐅᔪᓄᑦ 

ᑕᒪᕐᒥᑦ ᓂᕈᐊᖅᑐᓕᕆᔨᐅᑉ ᑐᖏᓕᖏᑦ ᑕᑕᑎᕆᖃᑦᑕᖅᑐᑦ ᑎᑎᖅᖃᒥᑦ ᓂᕈᐊᖅᑐᓂᑦ 

ᓂᕈᐊᕆᐊᖅᑐᕐᕕᖓᓐᓄᑦ. ᑕᒡᕙᑲᐅᑎᒋ ᐊᐅᓪᓚᖅᑎᓪᓗᒍ ᐊᔾᔨᖓ ᓂᕈᐊᖅᑐᓕᕆᔨᒧᑦ ᐊᒻᒪᓗ 

ᓂᕈᐊᕆᐊᖅᑐᕐᕕᖕᒥᑦ ᑐᓂᓗᒋᑦ ᐊᔾᔨᖓᓂᑦ ᓂᕈᐊᒐᒃᓴᐃᑦ ᑭᒡᒐᖅᑐᖅᑎᒋᔭᖏᓐᓄᓪᓘᓐᓃᑦ.  

ᑕᑕᑎᕆᐊᓕᖕᒥᑦ ᑕᑯᒃᓴᐅᔪᑦ: 

➢ ᖃᑉᓯᐅᓂᖏᑦ ᓂᕈᐊᖅᑐᑦ ᓂᕈᐊᕆᐊᖅᑐᕐᕕᖕᒥᑦ. 

➢ ᖃᑉᓯᐅᓂᖏᑦ ᓂᕈᐊᖅᑐᑦ ᐊᑐᓂ ᓂᕈᐊᒐᒃᓴᓄᑦ. 

➢ ᖃᑉᓯᐅᓂᖏᑦ ᕿᐱᓗᒃᑕᐅᔪᑦ ᓂᕈᐊᕈᑏᑦ. 

ᓂᕈᐊᖅᑐᓕᕆᔨᐅᑉ ᐱᑉᓗᓂᐅᒃ ᑎᑎᖅᖃᖅ ᐊᑐᓂ ᓂᕈᐊᖅᑐᓂᑦ ᑭᒡᒐᖅᑐᖅᑕᐅᕝᕕᖓᓐᓂᑦ. 

ᓈᓴᐅᑏᑦ ᑲᑎᑎᖦᖢᒋᑦ ᓂᕈᐊᕈᑕᐅᔪᓗᒃᑖᑦ ᐊᑐᓂ ᓂᕈᐊᒐᒃᓴᓄᑦ. ᑕᑕᑎᕆᑉᓗᑎᒃ 

ᓂᕈᐊᖅᑎᑦᑎᓂᕐᒥᑦ ᖃᓄᐃᖓᓂᐅᔪᑦ ᑕᑕᑎᕆᐊᓕᒃ ᓇᓗᓇᐃᖅᖢᒋᑦ ᖃᑉᓯᐅᓂᖏᑦ ᓂᕈᐊᕈᑕᐅᔪᑦ 

ᐊᑐᓂ ᓂᕈᐊᒐᒃᓴᓄᑦ. ᐊᐅᓪᓚᖅᑎᖦᖢᒍᓗ ᖃᓄᐃᖓᓂᐅᔪᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᓄᑦ. 

ᓂᕈᐊᖅᑐᓕᕆᔨ ᓈᓴᐃᒃᑲᓐᓂᖁᔨᖃᑦᑕᖅᑐᖅ ᐊᔾᔨᒌᙱᓐᓂᖏᑦ ᖃᑉᓯᐅᓂᖏᑦ ᓂᕈᐊᖅᑕᐅᔪᑦ 

ᓯᕗᓪᓕᐅᑎᔪᒧᑦ ᐊᒻᒪᓗ ᑐᒡᓕᕆᔭᐅᔪᒧᑦ ᓂᕈᐊᒐᒃᓴᓄᑦ ᑐᖔᓃᑉᐸᑦ 2%-ᒥᑦ ᑲᑎᓗᒃᑖᖅᖢᒋᑦ 

ᓂᕈᐊᕈᑕᐅᔪᑦ. ᓈᓴᐃᒃᑲᓐᓂᕐᓂᖅᑕᖃᙱᑉᐸᑦ ᓂᕈᐊᖅᑐᓕᕆᔨᐅᑉ ᑕᑕᑎᕐᓗᓂᐅᒃ 

ᐅᑎᖅᑎᑦᑕᕆᐊᓕᒃ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ ᐊᐅᓪᓚᖅᑎᖦᖢᒍᓗ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᓄᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᓴᖅᕿᑎᖃᑦᑕᖅᑕᖏᑦ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᑦ 

ᓄᓇᓕᖕᒥᑦ ᑐᓴᒐᒃᓴᓄᑦ ᐊᒻᒪᓗ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓄᑦ. ᓂᕈᐊᖅᑐᓕᕆᔩᑦ 

ᓴᖅᕿᑎᖦᖢᓂᒋᑦ ᖃᓄᐃᖓᓂᐅᔪᑦ ᓄᓇᓕᖕᒥᑦ ᑐᓴᒐᒃᓴᖃᕐᕕᖕᓂᑦ ᐊᒻᒪᓗ ᓈᓚᒡᕕᐊᓛᒃᑯᑦ 

ᐊᒻᒪᓗ ᑕᓚᕕᓴᒃᑯᑦ ᓄᓇᓕᒃ ᐱᖃᖅᐸᑦ. 

ᓯᖁᒥᑦᑎᓂᖅ ᒪᓕᒐᕐᓂᑦ 

ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᔾᔨᒋᔭᖓ ᐊᓯᖏᑦ ᒪᓕᒐᖅᑎᑐᑦ. ᐃᓄᐃᑦ 

ᓯᖁᒥᑦᑎᒃᐸᑕ ᒪᓕᒐᕐᒥᑦ ᐊᑭᓕᒐᒃᓴᖅᑖᖅᑎᑕᐅᖃᑦᑕᖅᑐᑦ ᐱᕋᔭᖕᓂᕐᒧᑦ ᐊᒻᒪᓗ 

ᐊᑭᓖᑎᑕᐅᑉᓗᑎᒃ. 

ᐊᒥᓲᔪᑦ ᓯᖁᒥᑦᑎᓂᐅᔪᖕᓇᖅᑐᑦ ᒪᓕᒐᕐᒥᑦ, ᓲᕐᓗ ᓂᕈᐊᕐᓗᓂ ᐊᔪᖅᑎᓪᓗᒍ 

ᓂᕈᐊᕈᖕᓇᕐᓂᕐᒥᑦ, ᐱᔫᒥᓵᕆᓗᓂ ᓂᕈᐊᕆᐊᖅᑐᕐᕕᖕᒥᑦ, ᐊᑐᕐᓂᕐᓗᒃᑕᐅᓂᖏᑦ ᐅᑯᐊ 

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᑕᒪᒃᑯᐊᕋᓗᐃᑦ   

ᐅᖃᓕᒫᕐᓗᒍ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᒻᒪᓗ ᒪᓕᒡᓗᒋᑦ ᒪᓕᒐᐅᔪᑦ. 

ᑭᓇ ᐅᓐᓂᕐᓘᑎᖃᕈᖕᓇᖅᐸ 

ᑭᓇᑐᐃᓐᓇᖅ ᐃᓄᒃ ᐅᒃᐱᕈᓱᒃᑯᓂ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒦᑦᑐᓂᑦ  

ᓯᖁᒥᑦᑎᖕᒪᑦ  ᑐᓂᓯᔭᕆᐊᖃᖅᑐᖅ ᐅᓐᓂᕐᓘᑎᒥᓂᒃ ᑎᑎᕋᖅᓯᒪᓗᒍ ᐳᑭᖅᑕᓕᖕᓄᑦ 90 

ᐅᑉᓗᐃᑦ ᐃᓗᐊᓂᑦ. ᐅᓐᓂᕐᓗᖃᑦᑕᙱᑦᑐᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ. 

ᐅᖃᐅᓰᑦ ᓂᕈᐊᖅᑐᓕᕆᓂᕐᒧᑦ ᑐᑭᐅᔪᑦ 

ᓂᕈᐊᒐᒃᓴᑑᓂᕐᒧᑦ ᐃᓕᔭᐅᔪᖅ ᓂᕈᐊᒐᒃᓴᖅ ᓵᓚᒃᓴᖅᑐᖅ ᐃᓕᔭᐅᑉᓗᓂ ᓂᕈᐊᒐᒃᓴᑑᒃᐸᑦ 

ᑭᒡᒐᖅᑐᖅᑕᐅᕝᕕᖓᓂᑦ. ᑭᓇᑐᐃᓐᓇᕐᒥᑦ ᓂᕈᐊᖅᑐᖃᙱᑦᑐᖅ. 

ᓂᕈᐊᖅᐸᒌᕐᓇᖅ: ᑕᐃᒪᓐᓇ ᓂᕈᐊᕈᖕᓇᖅᑐᑎᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 

ᓂᕈᐊᕐᓗᑎᑦ ᓂᕈᐊᕆᐊᖅᑐᕐᕕᖕᒥᑦ 7 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 

ᓇᓗᓇᐃᖅᓯᓂᖅ: ᐊᑐᖅᑕᐅᔪᖅ, ᒪᓕᒐᒃᑯᑦ ᐱᓂᐊᕐᓂᐅᔪᖅ ᓱᓇᑐᐃᓐᓇᒥᒃ ᓱᓕᓂᕋᐃᑉᓗᓂ; 

ᐱᓂᐊᕐᓂᕋᖅᑐᖅ ᓱᓕᕆᓂᕐᒥᑦ; ᐱᒻᒪᕆᐅᓂᖅᐹᖑᔪᖅ ᐱᓂᐊᕐᓂᕋᐅᑎᓕᐊᕆᖃᑦᑕᖅᑕᐃᑦ. 

ᓯᖁᒥᒃᑯᖕᓂᑦ ᐱᓂᐊᕐᓂᕋᐅᑎ, ᓯᖁᒥᑦᑎᔪᑎᑑᖅᑐᖅ ᒪᓕᒐᕐᒥᑦ. 

ᓂᕈᐊᖅᑐᓕᕆᔨᐅᑉ ᑐᖏᓕᖓ: ᓂᕈᐊᖅᑐᓕᕆᔨ ᐱᓕᕆᔨᑖᖃᑦᑕᖅᑐᖅ ᐊᑕᐅᓯᕐᒥᑦ 

ᐊᒥᓲᓂᖅᓴᓂᓪᓘᓐᓃᑦ ᓂᕈᐊᖅᑐᓕᕆᔨᐅᑉ ᑐᖏᓕᖏᓐᓂᑦ ᑭᒡᒐᖅᑐᖅᑕᐅᕝᕕᖏᓐᓄᑦ. 

ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ ᐱᖃᑦᑕᕈᖕᓇᖅᑐᖅ ᓂᕈᐊᒐᒃᓴᙳᕈᒪᔾᔪᑎᓂᑦ ᐊᒻᒪᓗ 

ᐃᑲᔪᕐᓗᒍ ᓂᕈᐊᖅᑐᓕᕆᔨ ᐊᓯᓗᒃᑖᖏᓐᓂᑦ ᐱᓕᕆᐊᖑᔪᓄᑦ ᓂᕈᐊᖅᑐᓕᕆᓂᕐᒧᑦ 

ᐅᑉᓗᕆᔭᐅᔪᓂᑦ. 

ᓈᓴᐃᔨ: ᐃᓄᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᐱᓕᕆᔨᑖᕆᔭᖓ ᕿᒥᕐᕈᓂᐊᕐᓗᒋᑦ 

ᓂᕈᐊᒐᒃᓴᐅᑉ ᑮᓇᐅᔭᐃᑦ ᒥᒃᓴᓄᑦ ᐅᓂᑉᑳᑦ ᐅᑎᖅᑎᑦᑎᕆᐊᓕᖏᑦ, 

ᐱᐊᓂᑦᑎᐊᖅᓯᒪᒐᓗᐊᕐᓂᖓᓄᑦ ᐊᒻᒪᓗ ᓇᓚᐅᑦᑎᓯᒪᒐᓗᐊᕐᓂᖓᓄᑦ. 

ᓂᕈᐊᕈᑎ: ᐊᑐᖅᑕᐅᔪᖅ ᐊᓕᓚᔪᖅ ᐊᑐᖃᑦᑕᖅᑕᕗᑦ ᓇᓗᓇᐃᖅᓯᓂᕐᒧᑦ ᓂᕈᐊᖅᑕᑉᑎᖕᓂᑦ. 

ᑎᑎᕋᖅᓯᒪᔪᑦ ᓂᕈᐊᒐᒃᓴᐃᑦ ᐊᑎᖏᑦ ᐄ-ᐆ-ᐋ-ᓕᖓᑉᓗᑎᒃ. 

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ: ᓂᕈᐊᖅᑎᑦᑎᓂᐅᔪᖅ ᐊᑕᐅᓯᑐᐃᓐᓇᕐᒥᑦ 

ᑭᒡᒐᖅᑐᖅᑕᐅᕝᕕᖕᒥᑦ. ᑕᐃᒪᓐᓇᐃᖃᑦᑕᖅᑐᑦ ᑭᖑᓂᐊᒍᑦ ᑭᑐᓗᒃᑖᓂᒃ ᑲᑎᒪᑎᑦᑎᓂᐅᑉ 

ᐃᒃᓯᕙᐅᑕᕆᔭᐅᔪᖅ ᒪᓕᒐᓕᐅᕐᕕᖕᒥᑦ ᐃᓐᓄᒃᑕᐅᓯᒪᙱᓕᕌᖓᑦ ᓱᓇᒥᒃᑭᐊᖅ 

ᐱᔾᔪᑎᖃᖅᖢᑎᒃ. 

ᓂᕈᐊᒐᒃᓴᓕᕆᓂᖅ: ᑐᓴᒐᒃᓴᐃᑦ, ᓇᓗᓇᐃᒃᑯᑏᑦ, ᓯᐊᕉᑏᑦ, ᐅᖃᓪᓚᖕᓃᑦ, ᐊᓯᖏᓪᓗ 

ᓂᕈᐊᒐᒃᓴᐅᑉ ᐊᑐᖃᑦᑕᖅᑕᖏᑦ ᐃᑲᔪᖅᑐᖅᖢᒋᑦ ᐃᓄᐃᑦ ᐃᖕᒥᓂᒃ ᓂᕈᐊᖁᑉᓗᒋᑦ. 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨ: ᐃᓄᒃ ᑐᑭᒧᐊᒃᑎᕆᖃᑦᑕᖅᑐᖅ ᐊᒻᒪᓗ ᑲᒪᒋᑉᓗᒋᑦ ᓂᕈᐊᒐᒃᓴᐅᑉ 

ᐱᔫᒥᓵᕆᓂᖓ. ᓂᕈᐊᒐᒃᓴᖅ ᑎᒃᑯᐊᖅᓯᖃᑦᑕᖅᑐᖅ ᐱᔫᒥᓵᕆᓂᕐᒧᑦ ᐊᐅᓚᑦᑎᔨᒥᑦ. 

ᐱᔫᒥᓵᕆᓂᕐᒧᑦ ᐊᑐᖅᑕᐅᔪᑦ: ᓱᓇᑐᐃᓐᓇᐃᑦ ᑐᓴᒐᒃᓴᐃᑦ, ᓇᓗᓇᐃᒃᑯᑏᑦ, ᓯᐊᕉᑏᑦ, ᐊᖏᔪᑦ 

ᓂᕕᙵᖅᑕᐅᓲᑦ, ᓴᓂᕋᕐᒧᐊᖅᑐᒃᓴᐃᑦ, ᐊᓯᖏᓪᓗ ᐃᑲᔪᖅᑐᐃᔪᑦ ᐊᑕᐅᓯᕐᒥᑦ ᓂᕈᐊᒐᒃᓴᒥᑦ, 

ᐅᕝᕙᓘᓐᓃᑦ ᐊᑭᕋᖅᑐᖅᑐᑦ ᐊᓯᐊᓂᑦ ᓂᕈᐊᒐᒃᓴᒥᑦ. ᑐᓴᒐᒃᓴᐃᑦ ᓈᓚᐅᑦᑎᒃᑰᕈᖕᓇᖅᑐᑦ, 

ᑕᓚᕕᓴᒃᑯᑦ, ᖃᕆᑕᐅᔭᒃᑯᑦ, ᐊᒻᒪᓗ ᑐᓴᒐᒃᓴᑎᒍᑦ. 

ᓂᕈᐊᒐᒃᓴᖅ: ᐊᔪᙱᑦᑐᖅ ᓂᕈᐊᖅᑎᐅᔪᖅ ᒪᓕᒐᓕᐅᖅᑎᙳᕈᒪᔪᖅ ᒪᓕᒐᓕᐅᕐᕕᖕᒧᑦ, ᐊᒻᒪᓗ 

ᑐᓂᓯᔪᖅ ᓂᕈᐊᒐᒃᓴᙳᕈᒪᔾᔪᑎᒥᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ ᓈᒻᒪᒋᔭᐅᑉᓗᓂ. 

ᓂᕈᐊᒐᒃᓴᐅᑉ ᑭᒡᒐᖅᑐᐃᔨᖓ: ᐃᓄᒃ ᓂᕈᐊᒐᒃᓴᐅᑉ ᑎᒃᑯᐊᖃᑦᑕᖅᑕᖓ 

ᓂᕈᐊᕆᐊᖅᑐᕐᕖᖕᒦᓐᓂᐊᕐᓗᓂ ᓂᕈᐊᕐᓇᐅᑉ ᐅᑉᓗᖓᓂᑦ ᖃᐅᔨᓴᕐᓂᐊᕐᓗᒋᑦ ᓂᕈᐊᖅᑐᑦ 

ᐱᔾᔪᑎᓗᒍ ᓂᕈᐊᒐᒃᓴᖅ. ᐊᑐᓂ ᓂᕈᐊᒐᒃᓴᐅᔪᑦ ᐊᑕᐅᓯᑐᐃᓐᓇᕐᒥᒃ ᑭᒡᒐᖅᑐᖅᑎᖃᕈᖕᓇᖅᑐᑦ 

ᑕᐃᑲᓃᓐᓂᑕᒫᑦ ᐊᑐᓂ ᓂᕈᐊᕆᐊᖅᑐᕐᕕᖕᓂᑦ. ᓂᕈᐊᒐᒃᓴᐅᑉ ᑭᒡᒐᖅᑐᖅᑎᖓ 

ᓇᒃᓴᕆᐊᖃᖅᑐᖅ ᓇᓚᐅᑦᑎᔪᒥᒃ, ᐊᑎᓕᐅᖅᓯᒪᔪᒥᒃ ᑕᑕᑎᕆᐊᓕᖕᒥᑦ ᑐᓂᓗᒍᓗ 

ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ. 

ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᖄᖅ: ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᖄᖅ ᐃᓱᒪᑕᐅᔪᖅ 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓂᑦ. ᑲᒥᓯᓇ ᓄᓇᕗᒻᒧᑦ ᑎᒃᑯᐊᖃᑦᑕᖅᑕᖓ ᐃᓄᒃ 

ᑲᒪᒋᔭᖃᕐᓂᐊᕐᓗᓂ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ. 

ᐅᑯᐊᕐᓂᖓ ᓂᕈᐊᒐᒃᓴᙳᕐᓂᐊᕐᓗᓂ: ᑭᖑᓪᓕᖅᐹᖅ ᐅᑉᓗᕐᒥᑦ ᐃᓄᒃ ᑐᓂᓯᔪᖕᓇᕐᓂᐊᖅᑐᖅ 

ᓂᕈᐊᒐᒃᓴᙳᕈᒪᔾᔪᑎᒥᑦ. ᐅᒃᑯᐊᖃᑦᑕᖅᑐᖅ 2-ᒥᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒃᖢᒍ, 31 

ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 

ᑭᒡᒐᖅᑐᖅᑕᐅᕝᕕᒃ: ᓄᓇᒥᐅᔪᖅ ᐊᒻᒪᓗ ᐃᓄᐃᑦ ᑕᐃᑲᓂᕐᒥᐅᑕᐅᔪᑦ. ᐃᓄᐃᑦ ᐊᑐᓂ 

ᑭᒡᒐᖅᑐᖅᑕᐅᕝᕕᖕᒥᑦ ᓂᕈᐊᖃᑦᑕᖅᑐᑦ ᒪᓕᒐᓕᐅᖅᑎᒥᑦ. 

ᑐᓂᕐᕈᓯᐊᖅ: ᑮᓇᐅᔭᐃᑦ, ᐱᖁᑏᑦ, ᐊᒻᒪᓗ/ᐅᕝᕙᓘᓐᓃᑦ ᐱᔨᑦᑎᕋᐅᑏᑦ ᐃᓅᑉ ᐅᕝᕙᓘᓐᓃᑦ 

ᓇᖕᒥᓂᖅ ᐱᓕᕆᐊᑉ ᑐᓂᔭᖏᑦ ᐃᑲᔪᕐᓂᐊᕐᓗᑎᒃ ᓂᕈᐊᖅᑕᐅᓂᐊᕐᓗᓂ ᓂᕈᐊᒐᒃᓴᖅ. 

ᐅᖃᕐᓂᕋᐅᑎ: ᐊᑐᖅᑕᐅᔪᖅ ᐅᕝᕙᓘᓐᓃᑦ ᒪᓕᒐᒃᑯᑦ ᑎᑎᖅᖃᐅᑎ ᐃᓄᖕᒧᑦ ᐱᔭᐅᖃᑦᑕᖅᑐᖅ 

ᐅᖃᖅᖢᑎᒃ ᓱᓕᓂᕋᖅᖢᒍ ᓱᓇᑐᐃᓐᓇᖅ ᐅᕝᕙᓘᓐᓃᑦ ᓱᓕᕆᓂᐊᕈᑎᒃ. ᓯᖁᒥᒃᑯᖕᓂᑦ 

ᐱᓂᐊᕐᓂᕋᐅᑎ, ᓯᖁᒥᑦᑎᔪᑎᑑᖅᑐᖅ ᒪᓕᒐᕐᒥᑦ. 

ᓂᕈᐊᒐᒃᓴᙳᕈᒪᔾᔪᑎ: ᑕᑕᑎᕆᐊᓕᒃ ᐃᓄᖕᒧᑦ ᑕᑕᑎᖅᑕᐅᖃᑦᑕᖅᑐᖅ ᓂᕈᐊᒐᒃᓴᙳᕈᒪᑉᓗᓂ 

ᓂᕈᐊᖅᑎᑦᑎᓂᕐᒥᑦ. 

ᓂᕈᐊᖅᑐᓕᕆᔨᐅᑉ ᑐᖏᓕᖓ: ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᖅ ᑲᒪᔭᖃᖅᖢᓂ 

ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ. ᑐᓂᓯᖃᑦᑕᖅᑐᑦ ᓂᕈᐊᕈᑎᒥᑦ ᐊᒻᒪᓗ 

ᓈᓴᖅᖢᒋᑦ. 

ᓂᕈᐊᖅ: ᓂᕈᐊᕐᓂᐊᕐᓗᓂ ᐃᓄᖕᒥᑦ ᓂᕈᐊᕐᓂᒃᑯᑦ. ᓄᓇᕗᒻᒥᑦ ᓂᕈᐊᖅᑎᑦᑎᓂᕐᒥᑦ, 

ᓂᕈᐊᖃᑦᑕᖅᑕᕗᑦ ᒪᓕᒐᓕᐅᖅᑎᕗᑦ. 

ᓂᕈᐊᕐᓇᐅᑉ ᐅᑉᓗᖓ: ᐅᑉᓗᖅ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒦᑦᑐᖅ ᓂᕈᐊᕐᓂᐊᕐᓗᑎᒃ 

ᓂᕈᐊᖅᑎᑦᑎᓂᕐᒥᑦ. ᓂᕈᐊᖅᑎᓗᒃᑖᖅᖃᔭᐃᑦ ᓂᕈᐊᕆᐊᖅᑐᕐᕕᖕᒧᙵᐅᖃᑦᑕᖅᑐᑦ ᓂᕈᐊᕐᓇᐅᑉ 

ᐅᑉᓗᖓᓂᑦ ᓂᕈᐊᕐᓂᐊᕐᓗᑎᒃ. ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᔪᙱᑎᑦᑎᖕᒥᔪᑦ ᐊᓯᐊᒍᑦ 

ᓂᕈᐊᖅᑎᓪᓗᒋᑦ ᓂᕈᐊᖅᑏᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᓂᑦ. 

ᓂᕈᐊᖅᑎᑦᑎᓂᕐᒥᑦ ᑮᓇᐅᔭᐃᑦ ᐊᑐᕐᓂᑯᐃᑦ: ᑮᓇᐅᔭᐃᑦ ᐊᑭᓕᖅᑕᐅᔪᑦ ᐅᕝᕙᓘᓐᓃᑦ 

ᐊᑮᑦᑐᕆᔭᐅᔪᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ, ᐃᓚᒋᔭᐅᔪᑦ ᓂᕈᐊᒐᒃᓴᐅᑉ 

ᐱᔫᒥᓵᕆᓂᖓᓄᑦ. ᐃᓚᐅᔪᑦ ᐱᖁᑏᑦ ᐊᒻᒪᓗ ᐱᔨᑦᑎᕋᐅᑏᑦ ᐃᓄᖕᓄᑦ ᑐᓂᕐᕈᑕᐅᖃᑦᑕᖅᑐᑦ, 

ᐊᒻᒪᓗ ᓱᓇᑐᐃᓐᓇᐃᑦ ᐊᑭᓕᖅᑕᐅᔭᕆᐊᓖᑦ ᑮᓇᐅᔭᓕᕆᔨᒧᑦ ᐊᒻᒪᓗ ᐱᔫᒥᓵᕆᓂᕐᒧᑦ 

ᐊᐅᓚᑦᑎᔨᒧᑦ. 

ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ: ᐃᓄᐃᑦ ᐱᓕᕆᔪᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᐊᒻᒪᓗ 

ᐃᑲᔪᖃᑦᑕᖅᑐᑦ ᐊᐅᓚᑦᑎᓂᕐᒧᑦ ᓄᓇᕗᒻᒥᑦ ᓂᕈᐊᖅᑎᑦᑎᓂᕐᒥᑦ. ᓂᕈᐊᖅᑐᓕᕆᓂᕐᒧᑦ 

ᐱᓕᕆᔨᓂᑦ ᐃᓚᐅᔪᑦ ᓂᕈᐊᖅᑐᓕᕆᔩᑦ, ᓂᕈᐊᖅᑐᓕᕆᔨᒧᑦ ᐃᑲᔪᖅᑏᑦ, ᓂᕈᐊᖅᑐᓕᕆᔨᐅᑉ 

ᑐᖏᓕᖏᑦ, ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑏᑦ, ᐊᒻᒪᓗ ᓂᕈᐊᖅᑎᓂᑦ ᐊᑎᓕᐅᕆᔩᑦ. 

ᓂᕈᐊᕐᓂᐅᑉ ᓇᓪᓕᐅᓯᒪᓂᖓ: 35 ᐅᑉᓗᐃᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ ᐊᒻᒪᓗ ᐃᓱᓕᖦᖢᓂ ᓂᕈᐊᕐᓇᐅᑉ ᐅᑉᓗᖓᓂᑦ. 

ᓂᕈᐊᖅᑎᑦᑎᓂᕐᒥᑦ ᐅᓂᑉᑳᖅ: ᑎᑎᖅᖃᐅᑎ ᓇᓗᓇᐃᔭᐃᔪᖅ ᖃᑉᓯᓄᑦ ᓂᕈᐊᖅᑐᓂᖏᓐᓂᑦ 

ᐊᑐᓂ ᓂᕈᐊᒐᒃᓴᐃᑦ. ᑕᑕᑎᖅᑕᐅᖃᑦᑕᖅᑐᖅ ᓂᕈᐊᖅᑐᓕᕆᔨᒧᑦ ᕿᒥᕐᕈᖅᖄᖅᖢᓂᒋᑦ 

ᑎᑎᖅᖃᖅ ᐅᓂᑉᑳᖅᑐᖅ ᓂᕈᐊᕆᐊᖅᑐᕐᕕᖕᓂᑦ.  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ: ᑎᑎᕋᕐᕕᖓ ᐊᒻᒪᓗ ᐱᓕᕆᔨᖏᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑕ. ᐃᓄᐃᑦ ᐋᖅᕿᒃᓱᐃᖃᑦᑕᖅᑐᑦ ᐊᒻᒪᓗ ᐊᐅᓚᖦᖢᒋᑦ ᓄᓇᕗᒻᒥᑦ 

ᓂᕈᐊᖅᑎᑦᑎᓃᑦ. 

ᑭᒡᒐᖅᑐᖅᑕᐅᕝᕖᑦ ᑭᒡᓕᖏᑦ: ᑭᒡᓕᐅᔪᑦ ᓇᓗᓇᐃᖅᓯᔪᑦ ᐊᑐᓂ ᓄᓇᕗᒻᒥᑦ 

ᑭᒡᒐᖅᑐᖅᑕᐅᕝᕕᖏᓐᓂᑦ. 2025-ᒥᑦ 22-ᓂᒃ ᑭᒡᒐᖅᑐᖅᑕᐅᕝᕕᖃᖅᑐᑦ. 

ᑭᒡᒐᖅᑐᖅᑕᐅᕝᕖᑦ ᑭᒡᓕᖏᓐᓄᑦ ᑲᑎᒪᔩᑦ: ᐱᖓᓱᐃᑦ ᐃᓄᐃᑦ ᐱᔭᒃᓴᐅᑎᖃᖅᑐᑦ 

ᕿᒥᕐᕈᓂᐊᕐᓗᒋᑦ ᑭᒡᒐᖅᑐᖅᑕᐅᕝᕖᑦ ᑭᒡᓕᖏᓐᓂᑦ, ᑭᒡᓕᐅᔪᑦ ᓇᓗᓇᐃᖅᓯᔪᑦ ᐊᑐᓂ 

ᑭᒡᒐᖅᑐᖅᑕᐅᕝᕕᖕᓂᑦ ᓄᓇᕗᒻᒥᑦ. ᒪᓕᒐᓕᐅᕐᕕᒃ ᑎᒃᑯᐊᖅᓯᖃᑦᑕᖅᑐᖅ ᑲᑎᒪᔨᓂᑦ ᖁᓕᑦ 

ᐅᑭᐅᑕᒫᒃᑯᑦ. ᐅᓂᑉᑳᖓᓐᓂᑦ, ᑲᑎᒪᔩᑦ ᐊᓯᐊᙳᖅᓯᖁᔨᔪᖕᓇᖅᑐᑦ ᓄᓇᕗᑦ 

ᓂᕈᐊᖅᑎᑦᑎᓂᕐᒧᑦ ᑭᒡᓕᖏᓐᓂᑦ ᐊᒻᒪᓗ ᑭᒡᒐᖅᑐᖅᑕᐅᕝᕖᑦ ᐊᑎᖏᓐᓂᑦ. 

ᑐᐊᕕᓇᖅᑐᒃᑯᑦ ᐊᑐᖅᑕᐅᔪᖅ: ᐊᑐᖅᑕᐅᖃᑦᑕᖅᑐᖅ ᓂᕈᐊᕐᓂᐊᕐᓗᑎᒃ ᐅᖃᓘᑎᒃᑯᑦ 

ᐅᕝᕙᓘᓐᓃᑦ ᓈᓚᐅᑎᒃᑯᑦ ᐅᖓᓯᒃᑐᒦᒃᑯᕕᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᖃᐅᔨᑎᑦᑕᕆᐊᖃᖅᑕᑎᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑕᐃᒪᓐᓇ ᓂᕈᐊᕐᓂᐊᕐᓗᑎᑦ, ᐊᒻᒪᓗ 

ᑎᑭᐅᑎᓯᒪᓗᑎᑦ ᐊᑐᖅᑕᐅᔭᕆᐊᓕᖕᓄᑦ: 

➢ ᐊᔪᕋᕕᑦ ᓂᕈᐊᕆᐊᖅᑐᕐᓂᖅ ᓂᕈᐊᕆᐊᖅᑐᕐᕕᖕᒧᑦ ᓂᕈᐊᕐᓇᐅᑉ ᐅᑉᓗᐊᓂᑦ; ᐊᒻᒪᓗ 

➢ ᖃᓄᑐᐃᓐᓇᖅ ᐊᓯᐊᒍᑦ ᓂᕈᐊᕐᓂᖅ ᐊᔪᕋᕕᑦ; ᐊᒻᒪᓗ 

➢ ᓂᕈᐊᕐᓂᖅ ᐊᔪᓚᐅᕋᕕᑦ ᓂᕆᐅᓇᙱᑦᑐᒃᑯᑦ ᑕᐃᑲᓃᓐᓂᖅ ᐊᔪᓕᓚᐅᕋᕕᑦ. 

ᑭᖑᓪᓕᖅᐹᒃᑯᑦ ᓂᕈᐊᖅᑏᑦ ᐊᑎᖏᑦ: ᑎᑎᕋᖅᓯᒪᔪᓂᑦ ᐃᓚᐅᔪᑦ ᓂᕈᐊᖅᑎᓗᒃᑖᑦ 

ᑎᑎᕋᖅᓯᒪᓚᐅᖅᑐᑦ ᓂᕈᐊᖅᑎᑦᑎᓂᖅ ᐱᒋᐊᕐᒪᑦ, ᐃᓚᐅᑉᓗᑎᒃ ᐊᑎᓕᐅᓚᐅᖅᑐᑦ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ. 

ᑮᓇᐅᔭᓕᕆᔨ: ᐃᓄᒃ ᑲᒪᒋᔭᖃᖅᑐᖅ ᑮᓇᐅᔭᓗᒃᑖᓂᒃ ᓂᕈᐊᒐᒃᓴᐅᑉ ᐱᔫᒥᓵᕆᓂᖓᓄᑦ. 

ᓂᕈᐊᒐᒃᓴᖅ ᑎᒃᑯᐊᖅᓯᖃᑦᑕᖅᑐᖅ ᑮᓇᐅᔭᓕᕆᔨᒥᑦ; ᑕᒪᕐᒥᒃ ᐊᑎᓕᐅᖅᖢᑎᒃ 

ᓂᕈᐊᒐᒃᓴᙳᕈᒪᔾᔪᑎᒥᑦ. ᑮᓇᐅᔭᓕᕆᔨᐅᑉ ᐱᖃᑦᑕᖅᑕᖏᑦ ᑐᓂᕐᕈᑏᑦ ᐊᒻᒪᓗ ᐊᑭᓕᖅᖢᒋᑦ 

ᑮᓇᐅᔭᓂᒃ ᐊᑐᕐᓂᑯᓗᒃᑖᑦ. ᐊᑕᐅᑦᑎᒃᑯᑦ ᓂᕈᐊᒐᒃᓴᕐᓗ, ᑮᓇᐅᔭᓕᕆᔨᓗ ᑕᑕᑎᖃᑦᑕᖅᑕᖓᑦ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ ᐅᑎᖅᑎᑦᑕᕆᐊᓕᒃ ᓂᕈᐊᕌᓂᒃᑎᓪᓗᒋᑦ. 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ: ᐊᑐᖅᑕᐅᔪᖅ ᐅᓂᑉᑳᖅ ᐱᔫᒥᓵᕆᓂᕐᒧᑦ 

ᓂᕈᐊᖅᑎᑦᑎᓂᕐᒥᑦ ᑐᓂᕐᕈᑕᐅᔪᓂᑦ ᐊᒻᒪᓗ ᑮᓇᐅᔭᓂᒃ ᐊᑐᕐᓂᑯᓂᑦ, ᐱᔭᐅᔭᕆᐊᖃᖅᑐᖅ 

ᒪᓕᒃᖢᒍ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. ᓂᕈᐊᒐᒃᓴᒧᑦ ᐊᒻᒪᓗ ᑮᓇᐅᔭᓕᕆᔨᒧᑦ 

ᑕᑕᑎᖅᑕᐅᖃᑦᑕᖅᑐᖅ ᐅᓂᑉᑳᖅ, ᐊᑎᓕᐅᖅᖢᒍ, ᐊᒻᒪᓗ ᐅᖃᕐᓂᕋᐅᓯᐅᖅᖢᑎᒃ 

ᑐᑭᓯᐅᒪᔾᔪᑏᑦ ᓱᓕᖕᒪᑕ. 

ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅ: ᓂᕈᐊᖅᑎᑦᑎᓂᖅ ᑕᒪᐃᓐᓂᑦ ᑭᒡᒐᖅᑐᖅᑕᐅᕝᕕᖕᓂᑦ. 

ᓱᓕᑦᑎᐊᕐᓂᕐᒧᑦ ᑲᒥᓯᓇ: ᐃᖕᒥᒃᑰᖓᑉᓗᓂ ᐱᓕᕆᔨᐅᔪᖅ ᓄᓇᕗᒻᒥ ᒪᓕᒐᓕᐅᕐᕕᖕᒥᑦ, 

ᐃᓚᖏᓐᓂᑦ ᐱᔭᒃᓴᐅᑎᖃᖅᖢᓂ ᒪᓕᒃᖢᒋᑦ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ.  

ᐃᖅᖃᖅᑐᐃᕝᕕᑎᒍᑦ ᓈᓴᐃᒃᑲᓐᓂᕐᓂᖅ: ᐃᖅᖃᖅᑐᐃᔨ ᓄᓇᕗᒻᒥᑦ ᐃᖅᖃᖅᑐᐃᕝᕕᒃᑯᓐᓂᑦ 

ᓈᓴᐃᒃᑲᓐᓂᖃᑦᑕᖅᑐᖅ ᑕᒪᕐᒥᓗᒃᑖᖅ ᓂᕈᐊᕈᑕᐅᓚᐅᖅᑐᓂᑦ ᑭᒡᒐᖅᑐᐃᕝᕕᖕᒥᑦ. 

ᑕᐃᒪᓐᓇᐃᖃᑦᑕᖅᑐᖅ ᒪᕐᕉᒃ ᓂᕈᐊᒐᒃᓵᒃ ᐊᔾᔨᒌᖕᓂᑦ ᓂᕈᐊᖅᑕᐅᒃᐸᑕ ᐅᕝᕙᓘᓐᓃᑦ ᐊᔾᔨᒌᓂᑦ 

ᓈᓴᐅᑎᒥᑦ - 2%-ᒥᑦ ᐊᔾᔨᒌᙱᓐᓂᖃᖅᖢᓂ ᓂᕈᐊᒐᒃᓵᖕᓄᑦ. 

ᒪᓕᒐᓕᐅᕐᕕᒃ: ᐃᓄᐃᑦ ᓂᕈᐊᖃᑦᑕᖅᑐᑦ ᓄᓇᕗᒻᒥᑦ ᒐᕙᒪᑖᕐᓂᐊᕐᓗᑎᒃ. 

ᒪᓕᒐᓕᐅᖅᑏᑦ ᒪᓕᒐᓕᐅᕐᕕᖕᒥᑦ: ᐃᓄᐃᑦ ᓂᕈᐊᖅᑕᐅᔪᑦ ᓄᓇᕗᒻᒥᑦ ᓂᕈᐊᖅᑎᑦᑎᓂᕐᒥᑦ; 

ᐃᓄᐃᑦ ᐱᓕᕆᐊᖃᖅᑐᑦ ᓄᓇᕗᒻᒥᑦ ᒐᕙᒪᒃᑯᓐᓄᑦ. 

ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᕐᓂᖅ: ᐊᑐᖅᑕᐅᔪᖕᓇᖅᑐᖅ ᓂᕈᐊᕐᓂᐊᕐᓗᑎᒃ ᐊᓂᓗᑎᑦ 

ᓂᕈᐊᕆᐊᖅᑐᕐᓂᖅ ᐊᔪᕈᕕᑦ. ᓂᕈᐊᕐᕕᒃ ᐃᓕᖕᓄᙵᐅᓗᓂ. 

ᖃᐅᔨᒃᑲᐅᑎ ᓂᕈᐊᖅᑎᑦᑎᓂᕐᒥᑦ: ᑕᑯᒃᓴᐅᔪᑦ ᐊᑎᖏᑦ ᐊᒻᒪᓗ ᖃᐅᔨᒋᐊᕐᕕᐅᓂᐊᕐᓗᑎᒃ 

ᑐᑭᓯᐅᒪᔾᔪᑎᖏᑦ ᐊᑐᓂ ᓂᕈᐊᒐᒃᓴᐅᔪᑦ ᑭᒡᒐᖅᑐᖅᑕᐅᕝᕕᖕᒥᑦ. ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑕ ᐊᐅᓪᓚᖅᑎᑦᑎᖃᑦᑕᖅᑐᖅ ᐊᑐᓂ ᓂᕈᐊᖅᑎᑦᑎᓂᕐᒧᑦ ᖃᐅᔨᒃᑲᐅᑎᓂᑦ 30 

ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᓂᑦ. 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ: ᒪᓕᒐᐅᔪᑦ ᓄᓇᕗᒻᒥᐅᓄᑦ ᐊᑐᖅᑕᐅᖃᑦᑕᖅᑐᑦ 

ᐋᖅᕿᒃᓱᐃᓂᐊᕐᓗᑎᒃ ᐊᒻᒪᓗ ᐊᐅᓚᑦᑎᓗᑎᒃ ᓄᓇᕗᒻᒥᑦ ᓂᕈᐊᖅᑎᑦᑎᓂᕐᓂᑦ. 

ᓱᓕᓂᕋᐅᑎ: ᐊᑐᖅᑕᐅᖃᑦᑕᖅᑐᖅ, ᒪᓕᒐᒃᑯᑦ ᓱᓕᔫᓂᕋᐃᔪᖅ; ᐱᓂᐊᕐᓂᕋᐅᑎ 

ᓱᓕᕆᓂᐊᕐᓗᑎᒃ. ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᓱᓕᓂᕋᐅᓯᐅᖃᑦᑕᖅᑐᑦ ᐊᔾᔨᒌᒃᑎᑦᑎᓂᒃᑯᑦ 

ᐱᓕᕆᐊᖃᕐᓂᐊᕐᓗᑎᒃ; ᓂᕈᐊᖅᑕᐅᔪᑦ ᓂᕈᐊᒐᒃᓴᐃᑦ ᓱᓕᓂᕋᐅᓯᐅᖃᑦᑕᖅᑐᑦ 

ᒪᓕᒐᓕᐅᖅᑎᐅᕐᓂᕐᒧᑦ. 

ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎ: ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᖅ ᓂᕈᐊᕆᐊᖅᑐᕐᕕᖕᒥᑦ 

ᐱᓕᕆᖃᑎᒋᑉᓗᒍ ᓂᕈᐊᖅᑐᓕᕆᔨᐅᑉ ᑐᖏᓕᖓ. ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑏᑦ 

ᑲᒪᒋᖃᑦᑕᖅᑕᖏᑦ ᓂᕈᐊᖅᑐᓂᒃ ᑎᑎᕋᕐᕕᒃ. 

ᓂᕈᐊᖅᑐᓂᒃ ᑎᑎᕋᕐᕕᒃ: ᑎᑎᕋᖅᓯᒪᔪᑦ ᑭᑐᓗᒃᑖᑦ ᓂᕈᐊᓚᐅᖅᑐᑦ ᓂᕈᐊᕆᐊᖅᑐᕐᕕᖕᒥᑦ, 

ᓱᓇᑐᐃᓐᓇᐃᑦ ᐊᓯᐊᙳᖅᑕᐅᔪᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ, ᐊᒻᒪᓗ ᑎᑎᕋᐅᓯᕆᔭᐅᔪᑦ 

ᓱᓇᓗᒃᑖᑦ ᐱᔪᓂᒃ ᓂᕈᐊᖅᑎᓪᓗᒋᑦ. 

ᓂᕈᐊᕆᐊᖅᑐᕐᕕᒃ: ᐃᒡᓗᕐᔪᐊᖅ ᓂᕈᐊᕆᐊᖅᑐᕐᕕᖃᐅᖅᑐᖅ.  

ᓂᕈᐊᕆᐊᖅᑐᕐᕖᑦ: ᐃᓂᐅᔪᖅ ᓂᕈᐊᖅᑏᑦ ᓂᕈᐊᕆᐊᖅᑐᕐᕕᒋᔭᖓᑦ. 

ᓂᕈᐊᕌᓂᒃᑎᓪᓗᒋᑦ ᐅᑉᓗᕆᔭᐅᔪᑦ: 60 ᐅᑉᓗᐃᑦ ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᓯᕗᓂᐊᒍᑦ ᓂᕈᐊᖅᑎᑦᑎᓂᕐᒥᑦ ᑮᓇᐅᔭᐃᑦ ᐊᑐᕐᓂᑯᐃᑦ: ᐱᔫᒥᓵᕆᓂᕐᒧᑦ ᑮᓇᐅᔭᐃᑦ 

ᐊᑐᕐᓂᑯᐃᑦ ᓂᕈᐊᒐᒃᓴᒧᑦ ᐊᑭᓕᖅᑕᐅᖃᑦᑕᖅᑐᑦ ᓯᕗᓂᐊᒍᑦ ᓂᕈᐊᖅᑎᑦᑎᓂᕐᒧᑦ 

ᐅᑉᓗᕆᔭᐅᔪᓂᑦ. 

ᓯᕗᓂᐊᒍᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ: ᑭᑐᑐᐃᓐᓇᓂᒃ ᓂᕈᐊᖅᑎᑦᑎᓂᕐᒥᑦ, 

ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 90 ᐅᑉᓗᐃᑦ ᓯᕗᓂᐊᒍᑦ 

ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎ ᑐᓂᔭᐅᖕᒪᑦ ᐊᒻᒪᓗ ᐃᓱᓕᖦᖢᓂ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑦ ᑐᓂᓯᒃᐸᑦ ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎᒥᑦ. ᑕᒪᐅᓇᒥᐊᖅ 

ᓂᕈᐊᖅᑎᑦᑎᓂᕐᒥᑦ, ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ ᐅᑉᓗᖅ 

ᓂᕈᐊᕐᓇᐅᓂᐊᖅᑐᒧᑦ ᑐᓴᖅᑎᑦᑎᔾᔪᑕᐅᖕᒪᑦ ᐊᒻᒪᓗ ᐃᓱᓕᖦᖢᓂ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑦ ᑐᓂᓯᖕᒪᑦ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ. 

ᑐᓴᖅᑎᑦᑎᔾᔪᑎ: ᐊᓕᓚᔪᖅ ᑲᒥᓯᓇᐅᑉ ᐊᐅᓪᓚᖅᑎᖃᑦᑕᖅᑕᖓ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᓄᑦ ᐅᖃᖅᓯᒪᔪᖅ ᓂᕈᐊᖅᑎᑦᑎᓂᖃᕐᓂᐊᕐᓂᖓᓂᑦ. ᑐᓴᖅᑎᑦᑎᔾᔪᑎᒥᑦ 

ᐅᖃᖅᓯᒪᔪᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᓲᕐᓗ ᖃᖓᒃᑯᑦ ᑐᓂᓯᔭᕆᐊᖃᕐᓂᖓ 

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ ᐊᒻᒪᓗ ᐅᑉᓗᕆᓂᐊᖅᑕᖓᓂᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᑭᑐᓗᒃᑖᓄᑦ ᖃᐅᔨᒃᑲᐅᑎ ᓂᕈᐊᖅᑎᑦᑎᓂᕐᒥᑦ: ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᓴᖅᕿᑦᑎᖃᑦᑕᖅᑐᑦ ᖃᐅᔨᒃᑲᐅᑎᒥᑦ ᐅᖃᐅᑎᑉᓗᒋᑦ ᑭᑐᓗᒃᑖᑦ ᓂᕈᐊᕐᓂᖃᕐᓂᐊᕐᓂᖓᓂᑦ. 

ᑕᑯᒃᓴᐅᑎᑦᑎᔪᖅ ᓯᑕᒪᓂᑦ: 

➢ ᐅᑉᓗᖏᑦ ᓂᕈᐊᕐᓇᐅᑉ ᐅᑉᓗᖓᓂᑦ ᐊᒻᒪᓗ ᓂᕈᐊᖅᐸᒌᕐᓇᐃᑦ. 

➢ ᖃᐅᔨᒋᐊᕐᕕᐅᔪᒪᒃᐸᑕ ᑐᑭᓯᐅᒪᔾᔪᑎᖏᑦ ᓂᕈᐊᖅᑐᓕᕆᔩᑦ. 

➢ ᑭᒡᓕᒋᔭᐅᔪᖅ ᑐᓂᓯᓯᒪᔭᕆᐊᖃᕐᓂᕐᒧᑦ ᓂᕈᐊᒐᒃᓴᙳᕈᒪᔾᔪᑎᒥᑦ. 

➢ ᑭᒡᓕᒋᔭᐅᔪᖅ ᓈᒻᒪᒃᓴᙱᒃᑯᑎᒃ ᐊᑎᕐᒥᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑐᒥᑦ. 

ᓂᕈᐊᖅᑎᓂᒃ ᐊᑎᓕᐅᕆᔨ: ᓂᕈᐊᖅᑐᓕᕆᓂᕐᒧᑦ ᐱᓕᕆᔨ ᐱᓕᕆᖃᑦᑕᖅᑐᖅ ᐃᓱᒪᑕᕆᑉᓗᒍ 

ᓂᕈᐊᖅᑐᓕᕆᔨ ᐊᑎᓕᐅᕆᓂᐊᕐᓗᓂ ᓂᕈᐊᖅᑎᓂᑦ, ᐊᑯᓐᓂᖏᓐᓂᑦ ᓂᕈᐊᖅᑎᑦᑎᓃᑦ 

ᐅᕝᕙᓘᓐᓃᑦ ᓂᕈᐊᕐᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᑕᒪᐅᓇᒥᐊᖅ ᓂᕈᐊᕐᓂᖃᖅᑎᓪᓗᒋᑦ. 

ᕿᐱᓗᒃᑕᐅᔪᖅ ᓂᕈᐊᕈᑎ: ᓇᓗᓇᐃᖅᑕᐅᓯᒪᔪᖅ ᑎᑎᕋᕐᕕᐅᑉᓗᓂ ᓂᕈᐊᕈᑎ ᐊᑐᙱᖦᖢᓂ 

ᓇᓕᑐᐃᓐᓇᖏᓐᓄᑦ ᓂᕈᐊᒐᒃᓴᓄᑦ. ᓂᕈᐊᖅᑐᓕᕆᔨᐅᑉ ᑐᖏᓕᖓᑕ/ᓂᕈᐊᖅᑐᓕᕆᔨᒧᑦ 

ᐃᑲᔪᖅᑎᐅᑉ ᓈᓴᐃᑎᓪᓗᒋᑦ ᓂᕈᐊᕈᑎᓄᑦ ᐴᕐᒦᑦᑐᓂᑦ ᕿᐱᓗᖃᑦᑕᖅᑕᖓᑦ ᓂᕈᐊᕈᑎ 

ᑐᑭᓯᓐᓇᖅᑐᓂᒃ ᑐᑭᓕᐅᖅᓯᒪᔪᓂᒃ ᐱᔾᔪᑎᖃᖅᖢᑎᒃ. ᐃᓄᖕᒥᑦ ᑕᐅᑐᒃᑐᖃᖅᐸᑦ ᓂᕈᐊᕈᑏᑦ 

ᓈᓴᖅᑕᐅᑎᓪᓗᒋᑦ ᓈᒻᒪᒃᓴᙱᓪᓗᓂ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ/ᓂᕈᐊᖅᑐᓕᕆᔨᒧᑦ 

ᐃᑲᔪᖅᑎᐅᑉ ᐃᓱᒪᓕᐊᖓᓂᑦ, ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ ᑎᑎᕋᐅᓯᕆᔭᕆᐊᖃᖅᑕᖓ 

ᓈᒻᒪᒃᓴᙱᓐᓂᖅ ᓂᕈᐊᖅᑎᓂᒃ ᑎᑎᕋᐃᕝᕕᖕᒧᑦ. 

ᓂᕈᐊᖅᑐᓕᕆᔨ: ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᖅ ᑲᒪᔭᖃᖅᖢᓂ ᑭᒡᒐᖅᑐᖅᑕᐅᕝᕕᖕᒥᑦ. 

ᓂᕈᐊᖅᑐᓕᕆᔩᑦ ᑲᒪᔭᖃᖃᑦᑕᖅᑐᑦ ᓱᓇᓗᒃᑖᓂᒃ ᐱᔾᔪᑎᖃᖅᑐᓂᒃ ᓂᕈᐊᖅᑎᑦᑎᓂᕐᒥᑦ 

ᑭᒡᒐᖅᑐᖅᑕᐅᕝᕕᖓᓐᓂᑦ. 

ᐊᔾᔨᐅᖏᑦᑐᖅ ᓂᕈᐊᕈᑎ: ᐊᑐᖅᑕᐅᔪᖕᓇᖅᑐᖅ ᓂᕈᐊᕐᓂᐊᕐᓗᓂ ᑎᑎᖅᖃᑎᒎᖅᑐᒃᑯᑦ 

ᐊᐅᓪᓚᖅᓯᒪᒍᕕᑦ ᐃᓕᓐᓂᐊᕆᐊᖅᓯᒪᑉᓗᑎᑦ, ᕿᑲᒋᐊᖅᓯᒪᑉᓗᑎᑦ, ᐋᓐᓂᐊᕐᕕᓕᐊᖅᓯᒪᑉᓗᑎᑦ, 

ᑲᒪᒋᔭᐅᔭᖅᑐᖅᓯᒪᑉᓗᑎᑦ, ᐅᕝᕙᓘᓐᓃᑦ ᑎᒍᔭᐅᓯᒪᑉᓗᑎᑦ. ᐊᓯᖏᑦ ᓂᕈᐊᖅᑏᑦ ᐊᑐᕈᖕᓇᖅᑐᑦ 

ᐊᔾᔨᐅᖏᑦᑐᖅ ᓂᕈᐊᕈᑎᒥᑦ ᐱᔭᕆᐊᖃᕈᑎᒃ ᐅᕝᕙᓘᓐᓃᑦ ᐱᔪᒪᒍᑎᒃ. ᓂᕈᐊᖅᑏᑦ 

ᑐᒃᓯᕋᐅᓯᐅᕆᐊᖃᖅᑐᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ ᐊᔾᔨᐅᖏᑦᑐᒥᒃ ᓂᕈᐊᕈᑎᒥᑦ 

ᐱᓂᐊᕐᓗᑎᒃ. ᑲᑎᒪᔪᓂᑦ ᐱᓂᐊᖅᑐᑦ, ᒪᓕᒡᓗᒋᑦ ᖃᓄᐃᓕᐅᖁᔨᓃᑦ, ᐊᒻᒪᓗ ᑎᑎᖅᖃᑎᒍᑦ 

ᐊᐅᓪᓚᖅᑎᓪᓗᒍ ᓂᕈᐊᕈᑎ ᐊᔾᔨᐅᖏᑦᑐᖅ ᐴᕐᒧᐊᖅᓯᒪᓗᒍ. 

ᓱᕋᒃᑐᖅ ᓂᕈᐊᕈᑎ: ᓱᕋᒃᑐᖅ ᓂᕈᐊᕈᑎ ᓂᕈᐊᕈᑎᐅᔪᖅ ᓂᕈᐊᖅᑎᒧᑦ ᑕᒻᒪᖅᖢᓂ 

ᓇᓗᓇᓴᐃᖅᓯᑉᓗᓂ ᑎᑎᕋᕐᕕᒋᔭᖓ. ᓂᕈᐊᖅᑐᓕᕆᔨᐅᑉ ᑐᖏᓕᖓ ᑐᓂᓂᐊᖅᑕᖓ ᓂᕈᐊᖅᑎ 

ᓄᑖᒥᒃ ᓂᕈᐊᕈᑎᒥᑦ ᐊᒻᒪᓗ ᓇᓗᓇᐃᕐᓗᓂᐅᒃ ᓯᕗᓪᓕᖅ ‘ᓱᕋᒃᓯᒪᔪᖅ’-ᒥᑦ. ᓱᕋᒃᓯᒪᔪᖅ 

ᓂᕈᐊᕈᑎ ᓂᕈᐊᕈᑎᓄᑦ ᐴᕐᒧᐊᖅᑕᐅᖃᑦᑕᙱᑦᑐᖅ. 

ᑎᑎᖅᖃᖅ ᐅᓂᑉᑳᖅᑐᖅ ᓂᕈᐊᕆᐊᖅᑐᕐᕕᖕᒥᑦ: ᐊᑐᖅᑕᐅᖃᑦᑕᖅᑐᖅ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᑕᑕᑎᒐᒃᓴᖅ ᑕᑯᒃᓴᐅᑉᓗᑎᒃ ᖃᑉᓯᓂᒃ ᓂᕈᐊᖅᑕᐅᓂᖏᑦ ᐊᑐᓂ 

ᓂᕈᐊᒐᒃᓴᐃᑦ ᓂᕈᐊᕆᐊᖅᑐᕐᕕᖕᒧᑦ. 

ᐅᖃᕐᓂᕋᐅᑎ: ᐊᑐᖅᑕᐅᔪᖅ, ᐅᒃᐱᕐᓂᒃᑯᑦ ᐱᓂᐊᕐᓂᕋᐅᑎ ᓱᓕᓂᕋᐃᑉᓗᓂ; ᐱᓂᐊᕐᓂᕋᖅᑐᖅ 

ᓱᓕᕆᓂᕐᒥᑦ; ᐱᒻᒪᕆᐅᓂᖅᐹᖑᔪᖅ ᐱᓂᐊᕐᓂᕋᐅᑎᓕᐊᕆᖃᑦᑕᖅᑕᐃᑦ. ᓯᖁᒥᒃᑯᖕᓂᑦ 

ᐱᓂᐊᕐᓂᕋᐅᑎ, ᓯᖁᒥᑦᑎᔪᑎᑑᖅᑐᖅ ᒪᓕᒐᕐᒥᑦ. ᐃᓄᒃ ᖃᐅᔨᑎᑦᑎᔪᖅ ᐊᒻᒪᓗ 

ᐅᖃᕐᓂᕋᐅᓯᐅᖅᑐᖅ ᐃᑉᔪᔪᒧᑦ ᓱᓕᓂᕋᐃᑉᓗᓂ ᓱᓇᒥᒃᑭᐊᖅ. 

ᓂᕈᐊᖅ: ᓂᕈᐊᖅᑏᑦ ᓇᓗᓇᐃᖅᓯᖃᑦᑕᖅᑐᑦ ᐊᓯᒧᑦ ᖃᐅᔨᔭᐅᖏᑦᑐᓂᒃ ᓂᕈᐊᕈᑎᒧᑦ 

ᓄᓇᕗᒻᒥᑦ ᓂᕈᐊᖅᑎᑦᑎᓂᕐᒥᑦ. ᓂᕈᐊᖅᖢᑎᒃ ᓂᕈᐊᒐᒃᓴᒥᑦ ᑭᒡᒐᖅᑐᖅᑕᐅᕝᕕᖓᓄᑦ 

ᒪᓕᒐᓕᐅᖅᑎᒋᓂᐊᕐᓗᒍ. 

ᓂᕈᐊᖅᑎ: ᐃᓄᒃ ᐊᔪᙱᑦᑐᖅ ᓂᕈᐊᕐᓂᖅ ᓄᓇᕗᒻᒥᑦ ᓂᕈᐊᖅᑎᑦᑎᓂᕐᒥᑦ: 

➢ ᑲᓇᑕᒥᐅᑕᖅ. 

➢ ᓄᓇᕗᒻᒥᐅᑕᖅ ᐊᑕᐅᓯᖅ ᐅᑭᐅᕐᒥᑦ ᑐᖔᓃᐅᖏᑦᑐᖅ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ 18-ᓂᒃ ᐅᑭᐅᖃᖅᑐᖅ ᐅᖓᑖᓄᓪᓘᓐᓃᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᐊᔪᓕᖅᑎᑕᐅᓯᒪᙱᑦᑐᖅ ᓂᕈᐊᕈᖕᓇᕐᓂᕐᒧᑦ. 

ᓂᕈᐊᕈᖕᓇᖅᑐᑦ ᐊᑎᖏᑦ: ᓂᕈᐊᖅᑏᑦ ᐊᑎᖏᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐱᓕᕆᐊᕆᖃᑦᑕᖅᑕᖏᑦ ᑭᒡᒐᖅᑐᖅᑕᐅᕝᕕᖕᓄᑦ. 

ᓂᕈᐊᖅᑎᒧᑦ ᑐᑭᓯᐅᒪᔾᔪᑎᖃᖅᑐᖅ ᐊᓕᓚᔪᖅ: ᓂᕈᐊᖅᑏᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑐᑦ 

ᑎᑎᖅᖃᑎᒍᑦ ᑎᑭᕝᕕᐅᖃᑦᑕᖅᑐᑦ ᐊᓕᓚᔪᒥᑦ ᐊᑕᐅᓯᖅ ᑕᖅᕿᓪᓗᐊᒥᑦ ᓯᕗᓂᐊᒍᑦ 

ᓂᕈᐊᕐᓇᐅᑉ ᐅᑉᓗᐊᓂᑦ. ᐊᓕᓚᔪᒥᑦ ᐅᖃᖅᓯᒪᔪᑦ ᓇᒧᑦ ᐊᒻᒪᓗ ᖃᖓ ᓂᕈᐊᕐᓂᐊᕐᓂᖏᓐᓂᑦ. 

ᓂᕈᐊᕐᓂᖅ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ (VORO): ᓂᕈᐊᕐᓂᐊᕐᓗᓂ ᓯᕗᓂᐊᒍᑦ 

ᓂᕈᐊᕐᓇᐅᑉ ᐅᑉᓗᖓᓂᑦ, ᐱᒋᐊᖃᑦᑕᖅᑐᖅ 14 ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ 

ᐅᑉᓗᖓᓂᑦ, ᐃᒻᒪᓗ ᐱᐊᓂᒃᖢᓂ, ᓯᑕᒪᖓᓂᑦ ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 

ᑕᐅᑐᒃᑐᖅ: ᐃᓄᒃ ᐊᑎᓕᐅᖅᑐᖅ ᑎᑎᖅᖃᐅᑎᒥᑦ ᐅᖃᖅᖢᓂ ᐊᓯᐊᑕ ᐃᓅᑉ 

ᐊᑎᓕᐅᖅᑕᖓᓂᑦ ᑖᒻᓇᐅᖕᒪᑦ ᐃᓄᒃ ᐊᑎᓕᐅᖅᑐᖅ.  

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ: ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓ ᐃᒪᓐᓇᐃᓐᓂᐊᖅᐳᖅ, 

ᐅᑕᖅᕿᑎᑦᑎᙱᓪᓗᓂ ᐊᒻᒪᓗ ᒪᓕᒡᓗᒍ ᑐᓴᖅᑎᑦᑎᔾᔪᑎ, ᑐᓂᓯᓗᓂ ᓂᕈᐊᕐᓂᖃᖁᔨᓂᕐᒧᑦ 

ᑎᓕᓯᔾᔪᑎᒥᑦ ᓂᕈᐊᖅᑐᓕᕆᔨᐅᔪᓄᑦ ᐊᑐᓂ ᑭᒡᒐᖅᑐᖅᑕᐅᕝᕕᖕᓂᑦ 

ᓂᕈᐊᖅᑎᑦᑎᓂᖃᕐᓂᐊᖅᑐᒥᑦ.  


